
 …na mazgu ghakukwanira kuti niyowoyepo pachoko
waka. Ndipo nakhala nkhuŵa na chilonda ku chigolomiro

pa kanyengo. Ndipo—ndipo, mlenji uwu, ine niri na chikhoso
chikuru; chikuwoneka ngati, nyengo waka yiriyose para ine
nafika, munthowa yinyake, nkhanira mu dambo ili. Mayiro ine
nkhayowoyanga ku ŵabale ŵanyake para ise tikaŵa pachanya
pa mapiri ku New Albany, ndipo nkhalaŵiska pasi kudera
uku. Ine nkhati, “Ndicho chifukwa, nkhanira kula.” Uyu ndi
nyakhuŵinda waka kulenderanga uku, na mawonekero gha
mdima paliposemumsumba. Ndipo para ine nkhati nafikawaka
mu malo agha, para ine nkhati nanjira waka umu, kula ichi
chikuniyamba, wonani, kamozaso, para ine nkhati nanjira waka.
O, ine nkhuyenera kuti nijinyamulire hema na kuruta pachanya
pa phiri, pamalo ghanyake, na kupanga msasa. Chifukwa,
ise ndise waka ŵamwenda nthowa na ŵalendo, munthowa
yiriyose, ndise yayi ise? “Tikupenja Msumba uwo Mzengi na
Wakuwupanga ndi Chiuta.” Icho ndicho ise tikutemwa. Sono ise
tiri na ghanyake…
2 Pambere chisopo chindayambe, mlenji uwu, na pambere
chindayambe chisambizgo cha Sande sukulu, ise tiri—
kurombera ŵabonda. Ndipo munung’una wane wali na
muchoko uyo iyo wakukhumba kuti wamupatulire kwa Fumu;
munung’una wane, mu thupi. Ndipo panyake, ŵanyake mose
imwe ŵamama na ŵadada muno muli na muchoko kuti
wapatulikire. Sono, nyengo zinandi, mu Baibolo…
3 Ndipo ise tiri kuŵapo na kugaŵikana kunandi chomene
mu mipingo, chifukwa cha fundo zakupambanapambana
pa ubapatizo wa ŵana, na vinyake ntheura. Ndipo, sono,
iwo ŵeneawo ŵakuŵatora iwo, ndipo ŵakuŵawazgira iwo
kuŵa ubapatizo wa ŵana, icho chiri kwa munthowa yiriyose
imwe mukukhumba kumupatulira uyu. Kweni, chinthu chose
chikumalira ku chinthu chimoza, kupatulikira kwa Fumu.
Mukuwona? Ndipo sono…
4 Chifukwa, bonda, umo kuliri kwananga, uyu walije. Yesu
wakafwa kuti wafumiskepo zakwananga za charu. Ndipo bonda
wachita kwananga yayi, kupaturako kuti uyu wakaŵa…
Uyu ndi wakwananga. Uyu wababikira mu kwananga. Kweni
para Khristu wakati wafwa pa Mphinjika, Iyo wakafumiskapo
zakwananga za charu, ndipo bonda walije mlandu kufikira
kuti iyo wafika msinkhu wakuti wangapataula. Ndipo bonda

waliyose muchoko, palije kanthu kwali ŵapapi mbakwananga
uli, para uyu wafwa waka, uyu wakuruta mwakurunjika mu
mawoko gha Khristu, wonani, chifukwa Iyo wakalipira mtengo.
Palije kanthu usange uyu ndi bonda wababikira mu kwananga,
ndipo mwa chigoloro panji chirichose chiriko, ichi chikupanga
mphambano yiriyose yayi, bonda yura ngwakuvikilirika na
Khristu chifukwa Iyo wakafwa kuti wafumiskepo zakwananga
za charu. Ndipo para—para uyuwakuramwakufikapo sono, kuti
uyu wachita kwananga kwa iyomwene, ntheura uyu wakwenera
kuti warape pa icho uyu wachita. Kweni uyu walije kwananga
kwa iyomwene kufikira kuti uyu ndi mulara mwakufikapo kuti
wangachita kwananga, kumanya icho ntchiweme na chiheni.
Kweni, sono, ise nyengo zose tikuyezga kuti tikhale waka kufupi
ku Baibolo pa vinthu ivi, umo ise tikumanyira.
5 Sono, mulije Lemba mu Baibolo, la kuwazgira ŵabonda.
Chinthu chimoza pera icho ise tikusanga…Panji, mulije
ubapatizo wa ŵana mu Baibolo, mu kawonekero kalikose.
Malo ghekha pera uko ise tingasanga, kuti chiri kulembeka
umu mu Malemba, kuti Ye-…“Iwo ŵakiza kwa Yesu na
ŵana ŵachokoŵachoko, ndipo Iyo wakaŵanyamula iwo mu
mawoko Ghake ndipo wakaŵatumbika iwo, ndipo wakati,
‘Ŵazomerezgeni ŵana ŵachokoŵachoko ŵize kwa Ine, ndipo
kuŵakanizga yayi iwo, pakuti Ufumu wa Kuchanya ngwa
ŵantheura.’”
6 Sono, icho, sono, apo Iyo wali kuruta kwa Chiuta, ndipo
wakukhala ku woko lamaryero, muhanyauno, mu thupi Lake
la nyama, na pa Chizumbe cha Chiuta, ndipo Iyo wali kutuma
MpingoWake kuti urute mu charu chose ndipo kuti ukarutirizge
milimo iyo Iyo wakayamba pano para Iyo wakaŵa pano pa
charu chapasi, ndiko kuti, kupharazganga Ivangeli, kuchizganga
ŵarwari, na kupatuliranga ŵana, na vinyake ntheura, ipo
ŵakutemweka ŵakufumbika kuti ŵize na ŵachokoŵachoko
kwa Fumu, pakuchita kuŵapereka iwo kwa mliska wawo,
mu mawoko ghake, ndipo iyo wakuŵanyamura iwo, mwa
chipulikano, kwa Khristu, ndipo wakufumba Khristu kuti
waŵatumbike iwo.
7 Ndipo, ntheura, usange imwe muli na muchoko uyo—uyo
imwe mundamupatulire kwa Fumu, ndipo imwe mukukhumba
kuti mwize nayo apo mlongosi withu wakuyimba piyano,
Zaninge Nawo Mkati, ndipo ise tingamanya kwimba iyi. Kasi
mbalinga ŵakuyimanya sumu yakale, Zaninge Nawo Mkati?
Ndipo icho ntchiweme. Sono, Mr. na Mrs. Henry Branham
ŵizenge na yumoza muchoko wawo. Ndipo munyake waliyose
uyo wali na ŵanyake awo ŵakukhumba kuti ŵize nawo, enya,
zaninge nawo nkhanira pa nyengo iyi sono kuti tiŵatumbike.
Viri makora.

Zaninge nawo mkati, zaninge nawo mkati,

Zaninge nawo mkati kufuma ku vigaŵa vya
kwananga;

Zaninge nawo mkati, zaninge nawo mkati,
(…?…)

8 Ine nkhukhumba kuti nimurongorani Branham munyake
muchoko, Mary Ella Branhammuchoko. Ndi mwanamwanakazi
wa munung’una wane na muwoli wake wakutemweka,
kuti iwo ŵafika kunthazi mlenji uwu, ku tchalitchi, kuti
ŵamupereke mwana muchoko, umoyo, kuwerera kwa Chiuta,
Uyo wakapereka uyu kwa iwo.

Sono tiyeni tisindamiske mitu yithu pa kanyengo waka.
9 Ŵadada ŵithu Ŵakuchanya ŵachisungusungu, umo
ŵayimirira pano panthazi pane muhanyauno, munung’una
wane ndamwene mu thupi, na mkwatibwi wake, muwoli
wake. Ndipo Imwe mwatumbika chomene nyumba zawo na
Mary Ella muchoko uyu, kuti wazakaŵape chimwemwe mu
mazuŵa agho ghali kunthazi kwawo. Ine nkhumuwongani
Imwe chifukwa cha kukumbukira uko mwana wakufumira,
ndipo ŵakwiza nayo uyu muhanyauno ku tchalitchi, mwakuti
iwo ŵangamanya kumupereka uyu kwa Imwe. Ndipo ine sono
nkhumupereka bonda kwa Imwe, mu mawoko gha chipulikano,
ndipo nkhumurombani Imwe kuti mumutumbike muchoko uyo
ine napakata. Ndipo nkhuromba kuti uyu wakhale wamoyo
ndipo wakure. Ndipo usange Yesu wachedwenge, nkhuromba
uyu wazakaŵe muteŵeti Winu, kuti wamutumikireni Imwe.
10 Tumbikani adada na amama ŵake. Ndipo, Chiuta, perekani
kuti Mzimu MutuŵaWinu waŵarongozgenge iwo mu ulendo wa
umoyo. Ndipo mu dazi linyake, para ulendo uwu wa pacharu
chapasi uzamkumara, nkhuromba kuti banja lose likuru
likawungane pamoza mu Uchindami. Perekani ichi, Fumu.
Mpaka nyengo yira, nkhuromba kutimwanawakure ndipowaŵe
wakutumbikika na Chiuta, waŵe wathanzi na wankhongono,
ndipo waŵe chiyezgerero cha umama mu mazuŵa ghake
kunthazi. Ndipo ise timupeninge marumbo Imwe. Pakuti ise
tikumupereka bonda kwa Imwe sono, mu Zina la Yesu Khristu,
Mwana Winu. Amen.
11 Ndipo ine nkhumuwezgera iyo kwa imwe. Chiuta
wamutumbikeni imwe. Fumu yimutumbikeni imwe. Viri
makora.

Vikumbusko vyakuzirwa, umo ivi
vikukhalirira,

Vikatumika kufumira kumalo kunyake kwiza
ku uzima wane;

Umo ivi vikukhalirira, nyengo yose kufupi
nane,

Vyakuzirwa, vyakuchitika vyakupatulika
vikuvumbukwa.

12 Umo ise tikuyiwongera Fumu yithu yakutemweka
chifukwa cha ŵachokoŵachoko wose! Imwe mukumanya, ichi
chikuwoneka waka chachilendo umo ise nyengo yimoza tikaŵa
ŵanichi ngati ntheura. Ndipo chiripo chinyake za bonda uyo
walije uzikusi, ngwakugowokera chomene na wachisungungu
chomene. Nanga ndi Fumu yithu yikalinganizga kwa iwo, ndipo
yikati, “Pekhapekha imwe muphenduke ndipo muŵe ngati
yumoza wa ŵachokoŵachoko aŵa,” mwakuphweka chomene.
13 Ine nkhuwona Joseph wane muchoko, umo iyo waliri waka
mu msinkhu kuti wanjirenge mu chinthu chirichose, ndipo
mama wakwenera kuti wamususkenge waka iyo. Ndipo iyo
waguzenge nyali, panji chinyake chirichose, kuti wayipulike
waka iyi yikuwa pasi. Ndipo ntheura usange vyachitika kuti
amama ŵamutimba iyo, panji chinthu chinyake, iyo wakukwera
nkhanira muchanya mu mawoko ghawo na kuŵika mawoko
ghake kuŵakumbatira iwo ngati ntheura.
14 Ise tikwenera kuŵa ŵakugowokerana, kwa yumoza na
munyake, ngati ŵana ŵachokoŵachoko aŵa, kuti tikanjire mu
Ufumu.
15 Sono, ise tikumuwonga Chiuta chifukwa cha bonda
muchoko uyu, Mary Ella Branham muchoko. Ndipo nkhuromba
uyu wakhale wamoyo, ndipo wakure na kutukuka, na kuti
waŵe muteŵeti wa Fumu. Ndipo mphanyi nyumba iyo
wakulerekeramo yiŵe nyumba ya Chikhristu, ndipo ntheura iyi
wangamanya kukulira mu ntchindi za Khristu.
16 Ndipo sono ise…(Yewo, Mlongosi Gertie.) Ndipo sono ŵana
ŵachokoŵachokoŵatoramalo ghawomu chipinda chamakalasi
gha Sande sukulu.
17 Ndipo mliska wapanga—wapanga vyakulengeza vya
uko kuŵenge visopo muhanyauno, na machero, machero.
Kumuhanya uku, iwo…umo ine nkhumanyira, kulije
visopo vyachisanisani, pekhapekha usange ghaŵenge
mamishoni ghanyake ghachokoŵachoko mu Louisville, awo ise
tikumanyana nawo, M’bale withu Durban na ŵanandi ŵa iwo.
Ine nkhughanaghana kuti iwo ŵali na chisopo cha pa Sabata
kumuhanya.
18 Ine niri na kuyimbirika kunandi kwa mafoni. Ŵanthu
ŵanandi ŵali mu makhoti, na kunyake ntheura, kuti
ŵarombereke, awo mbarwari na ŵakukomwa.
19 Visopo vyane vyakurondezgako vyamkuŵa ku Cleveland,
Tennessee, kuyambira pa Chinkhonde chikwiza usiku,
Chinkhonde mpaka pa Sabata.
20 Ndipo pamanyuma ise tamkwiza nkhanira kunyumba, ndipo
tamuruta ku South Bend, Indiana, ndipo pa mausiku ghaŵiri
kula na kupatuliranga tempile; M’bale R. E. S. Toms kufuma ku
Saskatoon, Saskatchewan.

21 Ndipo ntheura, kufumira kula, ise tikuruta ku Sturgis,
Michigan, ku mausiku ghaŵiri gha chisopo ku Sturgis,
Michigan.
22 Ndipo pamanyuma kuruta ku Lima, Ohio, ku ŵanthu ŵa
Baptist, mu Memorial Auditorium mu—mu Lima, Ohio. Uwo
ukwamba pa Janyuware twente-firii, mpaka twente-seveni.
23 Ndipo ntheura, kufumira kula, ise tikuruta ku Mphaka za
Kuzambwe nyengo yira, kumaungano ghakurumuCalifornia na
Arizona. Muŵe mu muromba kutiromberanga ise. Machero…
24 Usiku uwu, pa seveni-sate, kuŵenge visopo vya uneni pano
pa kachisi, ndipo waliyose ngwakuchemeka.
25 Ndipo machero usiku, ine nkhuyenera kuti…Ine
namuyowoya m’malo mwa M’bale Cauble, pa wake—chisopo
chake cha ulinda wa pakati pausiku. Ine nizamkuŵa…Gawo
lane likwamba pa nayini, mpaka pafupifupi nayini-sate.
26 Ntheura ine nizamuwerera ku kachisi kuno kamozaso,
uko ungano uzamkuŵa kuti ukuchitika kale, na ŵaliska
ŵakuzakatichezgera na pharazgi awo ŵazamkuŵa kuno, kuti
ŵazakaŵe na gawo mu chisopo cha machero usiku. Usange
imwe mose mukutemwa kupulika ŵaliska ŵakupharazga na
kurongosora nthowa zawo za kumuphaliraninge imwe umo
imwe mungayambira chirimika chiphya, na chakuti muchite,
chifukwa, kufumira mu fundo za m’Malemba, chifukwa,
muwoneseske kuti muli kuno machero usiku. Visopo vikuyamba
pa seveni-sate, mwa nyengo zose, pa seveni-sate. Ndipo
vizamurutirira mpaka usiku pakati, pa Sabata usiku, ndipo
pamanyuma…panji, Mande usiku, mphanyiko. Ntheura, para
nayini koloko yajumpha, para ine nafumako kwa M’bale
Cauble, ine nizamkuŵa kuti nawerera nkhanira kudera kuno
pa kachisi, kuti nizakayambeko, ndipo panyake, munthowa
yinyake, nizakamarizge upharazgi uwo ine nkhukhumba kuti
niyambeko mlenji uwu. Panji, ine ndine…chikuŵa ngati
chikunitorera ine nyengo yitali.
27 Ine ndine wachizita, imwe mukumanya, kweni ine
nkhutemwa kuti Uwu ukhazikike pasi pa mtundu wakwenerera
wa lufura. Ntheura, palije phindu kuponyanga waka Uwu
palipose. Ine nkhukhumba kuti Uwu ukhazikike kula, na
kukulira ku kutumikira Fumu.
28 Sono, kuli—mupharazgi kuno mlenji uwu, mupharazgi
mwanichi uyo wakwenera kuŵa, ine nkhusachizga, mu Bel Air
Motel. Ine nkhuyenera kuti nkhamuwone iyo pa thu kufika
firii, kumuhanya uku. Ndipo, panji, kasi iyo wafika, wachali?
Umo, ine naruwa kasi zina la m’bale ndi vichi. Iyo wakwiza
kufumira kusika ku Tennessee. Iyo wakachizgika ku msana
wakuphyoka, mu ungano wane, ndipo wakanjira mu utumiki.
M’bale uyu, kula. Viri makora. Icho ntchiweme. Uko ndi…Uko
ndi kufumira ku…Kasi vikaŵa viŵiri kufika vitatu, chikaŵa

ichi? Ine…[M’bale wakuti, “Vitatu.”—Munozgi] Vitatu; vitatu
kufika vinayi. Viri makora.
29 Ndipo ntheura kuli mupharazgi munyake, ine nkhumanya
yayi kwali iyo wali muno panji yayi. Iyo wakufumira
kutali kumpoto kwa British Columbia. Dazi limoza, para
ine nkhayezganga kumanga makora katundu munyake, pa
ŵakavalo ŵanyake, ine nkhusachizga, panji chinthu chinyake;
Ine nkhaŵa na mwembe pakunji utali ngati ntheura, nkhaŵa
kuti nawerako ku ulendo wa kukazengera; virimika vinandi
vyajumpha. Mwanarumi wakiza ndipo wakati, “Ndiwe M’bale
Branham yayi iwe?”
30 Ine nkhakumana na dona mwanichi mu sitolo, wakati
iyo wakaŵa wandamuwonepo mwanaka-…panji—panji
wandawuwonepo msumba, msumba ukuru. Ndipo ine
nkhusachizga kuti iyo wakaŵa makilomita thu handiredi
fote panji firii handiredi kufumira ku msumba, panyake
ghanandi kuruska agho, mahandiredi gha makilomita kufumira
ku msewu wa konkiriti, mu msumba uchoko wakuchemeka East
Pines. Ine nkhughanaghana kuti kuli sitolo yimoza kula. Kutali
kumanyuma kula, banja ili likafika.
31 Ndipo iwo ŵali pa ulendo wawo kuruta ku Cuba.
Ine nkhumanya yayi usange iwo ŵali muno mlenji uwu,
enya, kufumira, kumpoto kwa British Columbia. Nkhanira
muno. Enya, watumbike mtima wako, m’bale. Ise ndise
ŵakukondwa kuŵa na iwe na muwoli wako, ŵamishonare,
ŵakwendendekanga. Wanguniyimbira ine, mlenji uwu,
kufumira ku—kufuma ku Star Motel. Fumu yikutumbike iwe.
Ine nkhumanya kuti ŵabale ŵithu wose ŵaŵenge ŵakukondwa
kuti ŵakoreko chasa chawo. Ndipo mwanarumi uyo, kwizira
mu chithuzithuzi, wakanimanya ine niri na mwembe wose ula,
wali na kusanda kuweme. Ntchiweme chomene.
32 Ndipo iwo ŵakaŵa ŵachikanga chomene, kukwera
muchanya nkhanira uko kulije ŵanthu, ng’o, muchanya ku
East Pines. Ndipo ichi mbwenu chiŵenge, chiŵenge chinonono
kuphala umo ŵanthu ŵaliri ŵachoko awo ŵakukhala mu
charu chira, kweni, ndipouli, iwo ŵakaŵa kumtunda kula ngati
ŵamishonare, kuyezganga kuchita chinyake ku uchindami wa
Chiuta. Ine nkhuŵawonga chomene iwo na mtima wane wose.
Ine nkhumanya kuti imwe mose mukhumbenge kuti mukoreko
chasa na kupulika za charu chikuru cha kuzambwe kumpoto.
Ndipo, sono, ntheura…
33 Ine nkhugomezga kuti amama ŵa Mrs. Roberson mbarwari
chomene. Ine nkhuyenera kuti nkhaŵawone iwo kumuhanya
uku, ndipo kumbukirani kuŵarombera iwo. Icho chiŵenge…
Ndipo ntheura, para Fumu yazomerezga, ine niŵenge kuti niriso
kuno pa seveni-sate usiku uwu. Ine nkhugomezga kuti ŵa
McSpaddin ŵafikaso kula, apo ise tikuruta kukaŵa na chakurya

chapadera na iwo pa sikisi koloko, ndipo mutipe nyengo ise kuti
tikawereko.
34 Ndipo ntheura ise tikukhumba kuti tikamuyendere Mrs.
Burns. Kasi M’bale Burns wafika, mlenji uwu? Kasi iyo wali
muno? Enya. Ine nangukuwona yayi iwe, M’bale Burns, uli
chikhalire. Mlongosi Burns ndi murwari chomene, murwara
chomene.
35 Ndipo ine nkhaŵa kwenekula mise ghanyake, kuti
nkhamuwone iyo, ndipo iyo ndi murwari chomene. Ndipo
ndi uzima wachikanga ndicho iyo wali. Ndipo ise tikukhumba
waliyose kuti wakoreske kwa Chiuta rutaruta, chifukwa,
kuchiwoneskeranga ichi kufumira mu kaŵiro aka, kwambura
kumanya kuti ndinjani wazamkuŵa kuno; kweni ichi
chitorerenge munthondwe wa Chiuta kuti umuwezgereske
Mlongosi Burns wawerere ku tchalitchi kamozaso. Uwo
mbunenesko.
36 Penepapo, mfumu wake wakutemweka wakafumako waka
ku chipatala kumtunda kula, ku Veteran’s Hospital, na kansa,
wakasuskikira ku nyifwa, ndipo Chiuta wakamuchizga iyo.
Ndipo iyo wali apa, wawerera mu tchalitchi, ndipo wali na
thanzi liweme chomene kamozaso umo kungakhumbikira mu
mtundu uwu wa nyengo. Ndipo para Fumu yikati yamuchizga
iyo ku kutupa kukuru kwa kapamba, wali na kansa mu iyi,
chinthu chenechira, virimika na virimika vyajumpha.
37 Ndipo ine nkhukumbukira nyengo yeneyira, apo M’bale
Wood wakakhala apo. Ine nkhaŵa pa holide lichoko. Ise
tikaŵa uko mu thengere, tikazengeranga ŵabenga, ndipo
Chinyake chikati kwa ine, “Ruta kunyumba.” Ine nkharuta
kunyumba. Ndipo chifukwa icho ine nkhayenera kuti nirute
ku Louisville, ine ndizamuchimanya yayi. Ndipo M’bale
Wood wakakulira chamudera mu Louisville, wakatchikanga
kuzingilira malo ghambura kuzomerezgeka, kuzingilira,
kuzingilira, kuzingilira, kuyezganga kuti waninyamure ine.
Ndipo Chiuta wakanisunga ine pa kona, kulindizganga
Mlongosi Burns kuti wize waniphalire ine. Ndipo wakaŵa
iyo, mwanakazi wachikanga yura, uyo wakiza wakaniphalira
ine kuti mfumu wake wakafwanga kula mu chipatala, para ise
tikaruta kula ndipo tikamurombera.
38 Ndipo iyo wakasindama, ndipo wakatora chithuzithuzi
chira, icho Fumu yikajamburiska chithuzithuzi Chake,
Laŵi la Moto, mose imwe muli kuchiwona ichi, ine
nkhusachizga, wakachiŵika pasi ichi. Ndipo iyowakati, “Chiuta
Wakutemweka wa Kuchanya,” iyo wakati, “mundivwire ine kuti
nimusange M’bale Branham pa nyengo yimoza. Ine nkhuyenera
kuti nichite ichi.” Ndipo iyo wakati, “Mungelo wa Chiuta,
wanirongozgere ine kwa iyo.” Icho ndicho chikukhumbika.
Ndipo iyo wakunyamuka, ndipo wakuruta ku tawuni,

kuti wakalipire bilu, ndipo mwachilendo wakarongozgeka
kuzingilira kona linyake. Ndipo Chiuta wakanituma
ine kufumira ku thengere, kuruta ku Louisville, ndipo
wakanilindika ine pa kona kukwana hafu ora, kumuwonanga
M’bale Wood wakukhweta koni linyake nyengo yose kumtunda
kula, kuyezganga kuti waninyamure ine, iyo wakakhumbanga.
Mukuwona?
39 Sono, ise tikumanya kuti Chiuta wakumanya uko mwana
Wake muchoko msungwana wagona kudera kula, ndipo
panyake Iyo wakukhazga kuti imwe murombenge lurombo la
chipulikano. Ise tichitenge chose ise tingamanya kuchita.
40 Chinthu chinyake icho ise tikukhumba kuti tiyowoye mlenji
uwu, ntha na mutu wakusindama pera, kweni mitima, kwa
yumoza wa ŵanarumi ŵakugomezgeka chomene uyo ine…
yumoza wa iwo, uyo ine ndiri kukumanapo nayo mu umoyo
wane, ndi M’bale withu Higginbotham. Wake…Mlongosi withu
wakutemweka wali kuruta kukakhala na Fumu Yesu. Msirikali
wachikanga wa Chiuta; kasi nkhalinga ine niri kumuwona
iyo wakwiza ku guwa! Kukhumba kwake kukaŵa kwakuti,
nyengo zose, kuti wafike ku mzere uwu wa pemphero, uko
Mzimu Mutuŵa ukamuphaliranga iyo icho likaŵa suzgo. Iyo
wakakhumbanga kuchita ichi. Ndipo kasi ndi kalinga iyo wali
kwenda kujumpha pa gome ili muno, kuyezganga kuti wasange
usange kusanda—kungafika. Ndipo mu maungano ghanyake
na malo ghakupambanapambana iyo wali kuyezga, kweni ichi
mwakuphweka chizanga yayi, munthowa yiriyose.
41 Ndipo ntheura, masabata ghachoko ghajumpha,
nkhanjiranga mu chipatala kusika kula, para ine nkhati
napulika kuti iyo wakaŵa murwari, ndipo nyengo yikamara
kumise. Ndipo para ine nkhati nanjira mu chipatala ndipo
nkhakhala pasi kulwandi kwake, kula Mzimu Mutuŵa
wakakhira; ndipo wakaruta nkhanira kumanyuma mu umoyo
ndipo wakavumbura chirichose, ndipo wakaŵika ichi nkhanira
ndendende apo pakaŵa suzgo. Kweni, chinthu chachilendo
chikaŵa chakuti, Mlongosi Higginbotham wakakhumba yayi
nanga nkhurutilira kukhala pano. Iyo wakakhumbanga kuti
warutenge. Pakaŵa Chinyake chikamuchemanga iyo. Iyo
wakazgora ntchemo yira dazi linyake kuti warute wakakhale na
Chiuta. Ndipo ine nyengo zose nkhukumbukira icho. Enya. [Pa
tepi palije kalikose—Munozgi]
42 Ndicho chifukwa imwe mukupulika uheni para imwe
mwanjira mu msumba; uwu ukukana Ivangeli. Ilo ndilo suzgo.
Ndipo uwu ngwakutayika. Chigumura cha mu’ 37 chizamkuŵa
kanthu yayi, kufikira kuti iyi yamara. Kweni, enya, uwu
waparanyika, mwakufikapo. Ndipo ndicho chifukwa malemba
ghali pa chiliŵa.
43 Ndipo, sono, uwu wanangika chomene. Ndipo ise tiri na

katundu, vinthu kudera kuno, kweni ine nkhapulika dazi linyake
kuti ŵabale ŵithu ŵanyake ŵakapokera tikiti wa mlandu
chifukwa cha kupakira magalimoto nanga ndi pa malo gha
tchalicthi kula. Chasoni chantheura! Ine nilipirenge mlandu
ula usange imwe munizomerezgenge waka ine kuti nimanye
kasi ukaŵa wavichi. Icho ntchiheni. Enya, bwana. Enya, ise,
ichi, ine nkhughanaghana kuti usange…Ine nkhughanaghana
kuti icho ntchithu ise. Nkhumanya, chikalata cha umwini
chikuyowoya ntheura. Pakirani nkhanira kuno kudera uku,
ndipo panyake imwe ntha mupokerenge tikiti kudera kula.
Kweni ine ndine wakukondwa kuti ise tarazga ku malo uko
ntha ŵakudumuriska matikiti. Muli ntheura yayi imwe? Uwo
mbunenesko. Ntchiweme. Enya, nadi. Sono, ine ntha…

44 Ine niyezgenge kuti niyowoyapo waka pachoko, mlenji
uwu, chifukwa ine niri na chikhoso chikuru chakupweteka
mutu, ndipo najarika. Ndipo—ndipo ine nkhukhumba kuti
nitore chisambizgo kufumira ku Chipangano Chakale, ndipo
nisambizge waka pachoko, para Fumu yazomerezga. Ndipo
ntheura panyake, usiku uwu, usange nawerako, para Fumu
yazomerezga, nawerako mu nyengo yiweme, ndipo ntha
wakuvuka chomene.

45 O, ine vyanguchitika kuti nangughanaghana, naneso.
M’bale Kelly wali muno, na Mlongosi Kelly, ŵakwenera kuti
ŵafike, nkhanira ku…Imwe fikani mwaluŵiro umo imwe
mungachitira, para tarya chakurya, chifukwa ine nakhwaskika
waka chomene kumuhanya uku, na vinthu vinandi, M’bale
Kelly. Ine nkhukumbukira usiku unyake, kumtunda kula, ine
nkhaŵa kuti nkhufumapo pakuyowoya pa foni para imwe
mukati mwafika. Viri makora. [Mlongosi wakuti, “Uli iwe
ufike, M’bale Branham?”—Munozgi] Sono, icho ndi—icho chiri
makora, mlongosi.

46 Sono, ntheura, munirombere ine, ndipo murombere…
vigamuro vyane, vya Fumu, viŵenge—viŵenge vya Iyo, chiweme
chomene icho ine ningachita.

47 Sono, ise tikukhumba kuti tijure ku Buku lakale,
lakale, laumaliro…Buku lakudankha, Genesis 35, ndipo
ise tikukhumba kuti tiŵazge waka gawo lichoko la Malemba
umu kufuma mu Buku la Genesis. Ndipo ise tikuromba kuti
Chiuta wasazgirengeko vitumbiko Vyake mu uzari ngati lufura
la chinyake icho ise tikukhumba kuti tisambizge.

48 Ndipo kasi mbalinga ŵakutemwa Sande sukulu? O, icho
ndi…Kasi mbalinga ŵakumanya uko ichi pakudankha
chikayambira? Ine nkhuwona woko yayi. Ichi chiri ngati…
Kasi mbalinga ŵakumanya kasi ichi chikachemeka vichi
pakudankha? Kasi walinkhu muwoli wane? Iyo wakwenera kuti
wakuchimanya icho. Viri makora. Ichi chikaŵa…

49 [M’bale Neville wakuti, “M’bale Branham?”—Munozgi]
Enya? [“Mission-…Wamishonare munyake muno mlenji uwu.”]
Wamishonare munyake. Chiuta wakutumbike iwe. [“M’bale
Naber.”] M’bale ndinjani? [“M’bale Naber.”] M’bale Naber, kasi
iyo walinkhu? Uli iwe ukwezge woko lako, M’bale Naber? Chiuta
wakutumbike iwe, m’bale. Kasi uyo ndi muwoli wako wali na
iwe? Icho ntchiweme chomene. Ise ndise ŵakukondwa kuŵa
na iwe na banja lako na ise mlenji uwu. Iwe ukumanya iwe
uli mu khumbo la Chiuta. Mukuwona? Iwe ukwenera kuŵa,
para iwe ndiwe wamishonare, iwe wona. Chifukwa, kutumika
kwachisanisani nkhwakuti, “Rutani mu charu chose ndipo
mukapharazge Ivangeli ku chilengiwa chirichose.”
50 Mwanarumi uyo ndi wamishonare! Sono, ine ntha—
ine nkhupwerera chomene yayi…Mishonare ndi lizgu
liweme chomene, kweni ine niri na lizgu liweme pa ichi.
Iwe ndiwe mupostoli. Mukuwona? Uwo mbunenesko. Sono,
kasi lizgu lakuti mupostoli likung’anamura vichi? “Yumoza
uyo watumika.” Kasi lizgu lakuti mishonare likung’anamura
vichi? “Yumoza uyo watumika.” Ndi chinthu chenechira.
Ntheura, ŵamishonare, ŵaprofeti, ŵaneni, ŵasambizgi, na
ŵaliska, ŵakupanga Mpingo. Ndi unenesko uwo? Ŵapostole,
ŵaprofeti…iwo ŵakuŵachema. Ntheura, malinga iwe ndiwe
wamishonare, panji mupostoli, iwe ndiwe yumoza wakutumika
naChiuta, kumlimo, ndipo iwe nyengo zose ndiwewakwenerera.
Chiuta wamutumbikeni imwe, ndilo lane—lurombo lane.
51 M’bale na Mlongosi Foss ŵali pa ulendo wawo kuruta
ku Cuba, ku malo ghakukatumikira. Kurutanga kufuma ku
vigaŵa vyakuzizima chomene vya kumpoto, kufika ku vigaŵa
vyakuthukira vya kumwera, pakuti Ivangeli ili likwenera kuti
lipharazgike mu charu chose. Amen. Kusintha uli!
52 Kasi iwe ukufumirankhu, m’bale? [M’bale wakuti,
“Wakuruta ku Israel sono, m’bale.”—Munozgi] Wakuruta
ku Israel.
53 O, ine ningatemwa…Nkhuwona Mabel wakhala
kumanyuma kula, ine mbwenu nichemenge muwoli wane
na Mabel, kuti ŵamuyimbirenipo imwe:

Iwo ŵakwiza kufumira Kuvuma na
Kuzambwe,

Iwo ŵakwiza kufumira ku vyaru vyakutali,
Kuti ŵazakarye na Fumu, kuzakarya ngati
mlendo Wake;

Umo ŵaliri ŵakutumbikika
ŵamwendanthowa aŵa!

Kulaŵiskanga chisko Chakhe chakuŵara,
Kuŵara kuli na kuŵara Kwauzimu;
Ŵakutumbikika ndi ŵakusangana na uchizi
Wake,

Ngati vitoweskero mu mphumphu Yake kuti
viŵare.

54 Kasi ichi chamkuŵa chiweme yayi pa dazi lira! Amen. Fumu
yimutumbikeni imwe, ku Israel; ndipo imwe, ku malo uko imwe
mukuruta; ndi vitumbiko vyane kwa imwe ŵabale mlenji uwu.
Amen.
55 Sono, pambere ise tindajure Baibolo…Ise tikumanya kuti
ivi ndi vyakulembeka, ndipo Chiuta wali na ching’anamuro
chalemba pakatikati pa mizere, imwe wonani. Ntheura, ise
tingamanya kuŵazga waka vyakulembeka na kuzomerezga
Chiuta watipe ise ching’anamuro. Ntheura tiyeni tisindamiske
mitu yithu pa kanyengo waka, kuti tirombe.
56 Ŵadada ŵithu Ŵakuchanya, mu Zina la Fumu Yesu, ise
tikuromba kuti Imwe mutore Mazgu agha agho ise tiŵazgenge
sono, ndipo menyerani Agha nkhanira mu mitima yithu.
Ndipo tizomerezgeni ise tifike mwakuzika, mwakachetechete,
mwakujikhizga, mwantchindi, kunjira mu Kuŵapo Kwinu.
Ndipo nkhuromba kuti Mzimu Mutuŵa watore Mazgu gha
Chiuta ndipo waryeske mtima uliwose. Ŵikanimo wane
mwenemula, muchitenge Imwe, Fumu? Pakuti ine nkhuromba
ichi mu Zina la Khristu. Amen.
57 Viri makora, ise tiŵazgenge waka vesi panji ghaŵiri, apa,
mwakuti ise tingamanya kusanga waka pakwambira pachoko.
Genesis ndi chipatulo cha mbewu, ise tikumanya. Viri makora.
Ise tiyambirenge na vesi 15.

Ndipo mwanarumi munyake wakamusanga iyo,…
wonani, iyo wakendendekanga mu munda: ndipo
mwanarumiwakamufumba iyo, kuti, Kasi iwe ukupenja
vichi?
Ndipo iyo wakati, ine nkhupenja ŵabale ŵane:

niphalire ine, ine nkhukuŵeya iwe,…iwo ŵakuryeska
miskambo yawo.
Ndipo mwanarumi—ndipo mwanarumi wakati, Iwo

ŵafumapo pa malo ghara; pakuti ine nanguŵapulika
iwo ŵakuti, Tiyeni tirute ku Dothan. Ndipo Joseph
wakaŵarondola ŵabale ŵake, ndipo wakaŵasanga iwo
mu Dothan.
Ndipo para iŵo ŵakati ŵamuwona iyo patali, nanga

ndi pambere iyo wakaŵa wandafike kufupi kwa iwo, na
ichi…iyo kuti wamukome iyo.
Ndipo iwo ŵakayowoya yumoza kwa munyake,

Wonani, wamaloto uyu wakwiza.
58 Ndipo nkhuromba Fumu yipereke vitumbiko Vyake ku
Mazgu Ghake. Sono, Genesis nyengo zose ndi, kwa ine…
59 Kasi ine nangumuphalirani imwe kasi chira changuŵa
chipatulo vichi? Ndi Genesis. Ine nkhugomezga, usange ine

nanguwona, Genesis 37, ndipo kuyambira na vesi 15, ndipo imwe
mwaŵeneimwe mukulemba ichi. Sono ise…Ine nkhugomezga
kuti ine nanguti 35, kanyengo kajumpha. Ine nanguŵa na
mapeji ghaŵiri pamoza. Ine ndine—ine nkhuphepiska. Baibolo
lichoko lakale ili la Scofield, ndipo ndinonono kwa ine kuti
niŵazge, chifukwa ine najumpha fote, imwe mukumanya. Ndipo
ghane…

60 Iwo ŵakundiphalira ine kuti ine nkhwenera kuti niŵe
na magalasi ghanyake ghakuŵazgira. Ine nkharuta ndipo
nkhapimiska maso ghane, para ine nkhati nafika pantheura
ine nkhachitanga kusezgera Baibolo lane patali kufumira
kwa ine. Ndipo dokotala wakuniphalira ine kuti woko lane
ntha liŵenge litali mwakukwanira, para pajumpha kanyengo,
kuti liriwezgereske ili. Ndipo ine nkhafika ku…Wakati
ine nkhukhumbikwa magalasi ghanyake ghakuŵazgira.
Ine nkhapimiska maso ghane, ndipo igho ghakaŵa makora
waka, 10/10. Kweni ine nkhamanyanga kuwona sisi liri pasi,
pamalo ghanyake kula, mwakuphweka waka. Kweni kuŵika ili
kufupi kwa ine…Iyo wakati, “Para iwe wafika…” Wakati,
“Ntchivichi chikupangiska sisi lako kuŵa la nyivwi?”

Ine nkhati, “Ine nkhumanya yayi.”

61 Iyo wakati, “Ndi msinkhu wa uchekuru.” Ha-ha-ha! Iyo
wakati, “Icho ndicho chikunangika na maso gha munthu
para iwe wajumpha fote. Iwe, mwakufikapo, maso ghako
ghakupapatala. Ndipo iwe ukwenera kuti waka—kuti uzgoŵere
waka na ichi, mbwenu kwamara.” Ndipo ine nkhurutirira waka
kuzerezganga ichi. Ndipo, enya, ine nirije nyengo yakuti nirute,
kweni ine—ine nizamuruta dazi linyake, na kusanga—magalasi
kuti niŵazgirenge, para ine nkhuruta kukasambizga. Kweni
sono ine nkhaŵazga waka makani na kurutilira. Ndipo ichi
ndi…Ine nkhasanga Baibolo ili virimika vinandi vyajumpha,
ndipo ili mwakufikapo, nda malemba ghachokoghachoko.

62 Sono, mu Genesis, Genesis chikung’anamura “chiyambi,”
chipatulo cha mbewu. Ndipo kumbukirani, kuti, chirichose icho
chiriko muhanyauno, mwakufikapo chikayambira mu Genesis.
Ichi chikaŵa chiyambi cha vinthu vyose. Ichi chikaŵa chiyambi
cha—cha chiponosko. Ichi chikaŵa chiyambi cha kwananga. Ichi
chikaŵa chiyambi cha magulu ghose. Ichi chikaŵa chiyambi
cha Mpingo waunenesko. Ichi chikaŵa chiyambi cha mpingo
wautesi. Ichi chikaŵa chiyambi cha urunji. Ichi chikaŵa
chiyambi cha chinyengo. Ichi chikaŵa chiyambi cha vinthu
vyose, vikayambira mu Genesis.

63 Ine nakhumbanga nthena tanguŵa waka na myezi yitatu
pa ichi, kuti tikhale nkhanira pa chisambizgo chimoza ichi,
na kujima waka ichi, kumangirira ichi na Mzimu Mutuŵa, na
vingwe vya Chiuta, na kukurunga waka ichi pamoza. Ndipo

wonani umo Lizgu lirilose likukoleranako waka makora na
Mazgu ghanyake. Chinthu chakutowa uli!
64 Mazgu gha Chiuta ngakulimbikiska chomene! Kwali
ndi muwiro uli, nyengo uli, munthu waliyose uyo wali
kuŵazgapo Makani agha, kujumpha mu…Ili liri kulembeka
sono pa mahandiredi ghanandi, enya, pafupifupi firii
sauzandi, kujumphirapo, virimika. Ndipo munthu waliyose
uyo wali kuŵazgapo Makani agha, mu muwiro uliwose,
ngwakulimbikiskika na Ichi, wonani, vesi lirilose la Lemba.
Kulije chinyakeso chingamanya kutora malo Ghake.
65 Buku ilo likalembeka kale mu nyengo yinyake, para
ili likaŵazgikira muwiro ula na pa chirato chake, ili
ndakukhazikiskika. Ine panyake ningakulembera iwe kalata, na
kuti, “M’bale wanewakutemweka,muhanyauno ine nanguŵa ku
malo ghanyake ndipo nanguchita chakuti-na-chakuti, nyengo
yimoza.” Iyo yikuruta mwakurunjika kwa iwe, ndipo icho
chikukhazikiska ichi. Panyake kuŵa ukaboni wa khoti panji
chinthu chinyake, iyi yingamanya kuchemeskeka ngati ukaboni
kwimikana na ine panji kuvikilira ine, kuti yinisimikizgire ine
chinthu chinyake, panji kusimikizgira chinyake kwimikana na
ine, kweni uwu ntha uŵenge uthenga wakurunjika umo uwu
ungaŵira para uwu waperekeka kwa iwe.
66 Kweni Baibolo liri ntheura yayi. Ili liri kuperekeka ku
mtundu wa ŵanthu, ndipo ku nyengo zose na miwiro yose,
chifukwa Ili ndi Mazgu ghakulembeka gha Chiuta. Mukuwona?
Mazgu Ghake ghangatondeka yayi. Iwo ŵazamkufwa yayi,
ndipo malinga kuli Umuyaya, muyirayira na muyirayira,
Agha ghaŵenge ndipera na ving’anamuro vyenevira, chifukwa
Igho nyengo yimoza ghakiza kufumira ku milomo ya Chiuta.
Mukuwona? Ghangatondeka yayi! Ghanaghanani waka za icho,
umo Mazgu gha Chiuta ghaliri Ghamuyirayira. Igho ndi Umoyo.
67 Sono, kasi lizgu ndi vichi? Lizgu ndi ghanoghano ilo
layowoyeka. Ndipo para Chiuta waghanaghana chinthu
chinyake, ichi ndi ghanoghano waka. Kweni para ichi
chayowoyeka, ichi chingasintha yayi panji kusinthika. Ichi
chikwenera kukhalirira muyirayira.
68 Chifukwa, mazgu ghinu ngaweme waka ngati ndiumo imwe
muliri. Mazgu gha Chiuta ngaweme ngati ndiumo Iyo waliri.
Mazgu ghinu ndi gawo la imwe. Phangano linu ndiweme waka
ngati ndiumo imwe mungamanya kuŵira. Ndipo phangano la
Chiuta ndiweme waka ngati ndiumo Iyo wangamanya kuŵira.
69 Sono, pakuŵa munthu wachivundi, imwe mungamanya
kupanga phangano ndipo mukuphwanya ili, chifukwa imwe
ndimwe waka munthu wachivundi. Ine ndine waka munthu
wachivundi. Kweni, Chiuta, pakuŵa wambura chivundi, ndipo
wambura mphaka, ndipo wankhongono zose, wakusangika
palipose, Iyo wakuyowoya makani, ndipo Iyo wakumanya

umaliro wali ku chiyambi, ndipo Iyo wangamanya kusungilira
ichi.
70 Abraham wakachema vinthu vira ivyo ntha vikaŵapo, ngati
kuti ivi vikaŵapo, chifukwa iyo wakaŵa wakukakamizgika
mwakukwanira kuti, icho Chiuta wakalayizga, Chiuta wakaŵa
wamagomezgeko kuchita, chifukwa Iyo nthena wakapanga yayi
phangano pekhapekha Iyo wakamanya icho chizamkuŵako.
71 Mukuwona umo ise tingapumulira paMazguGhake ntheura?
Palije kanthu kwali mphepo zipute mwankhongono uli, icho ndi
chakususkana na Ichi, pumurani mwakusimikizga pa Mazgu.
Chiuta wakayowoya Ichi, Uyo wali kuliwona lwandi linyake
la chimphepo. Mukuwona? Ntheura, usange imwe mwarwara,
khozgani waka uzima winu mu Malo gha Kupumura. Usange
imwe mwatimbanizgika ndipo mwasuzgika, kumbukirani, Iyo
wakati, “Ine nizamkuŵa namwe nyengo zose, nanga nkhufika
ku umaliro wa charu.” Ndipo Iyo waliko…Iyo wakati, “Vinthu
vyose vikuŵachitira uweme iwo ŵeneawo ŵakuyitemwa Fumu,”
ntheura khalani waka nkhanira penepapo.
72 Munthu yumoza wakalemba, mlembi wakalemba, “Nangura
wane wakukhozga mkatikati mu chidiko.” Kasi chidiko ndi
vichi? Ndi chinyake icho chikujara uku kufumira Kula.
Ndipo nangura wali mkati mu chidiko. Imwe mukuwona yayi
umo ichi chiŵirenge, kweni imwe mukumanya kuti chiripo
chinthu chinyake icho chamukhozgani imwe, icho chikukhozga
Kuchanya kula.
73 Ndipo para nyanja yavunduka ndipo yakalipaa, kasi
imwe…Ine nkhusachizga kuti panyake ŵanji ŵa imwe ntha
muli kuŵapo na mwaŵi wakuwona sitima yakhozgekera ku
nangula. O, mwe! Ine niri kukwerapo izi para iwo ŵakuponya
nangula kuwaro mu nyanja ngati ntheura, kufikira kuti boti
lichoko lingakwera yayi pachanya pa—jigha. Uyu wangamanya
kuporota mu jigha. Kweni malinga nangula wakakhozga, icho
ndicho chekha chikupanga mphambano yiriyose.
74 Kwali ise tiŵenuke pachanya pa ili, kusi kwa ili, kuzingilira
ili, panji kuporota ili, palije kanthu; nangula wakukhozga. Umo
ndimo kuliri para mphepo za umoyo zayamba kutigwedezga ise.
Ise panyake tikwenera kuti tiyendere mwenemula, ise panyake
tiŵenukenge pachanaya, kusi, kuzingilira, kweni zomerezgani
waka nangura wamukhozgeni mkati mu chidiko, ku vyambura
kuwoneka. Ise ntha tikumanya ndendende uko uyu wali, kweni
uyu wakukhozga.
75 Kuyana waka na mnyamata muchoko, imwe mukumanya,
uyo wakaŵa na kayiti. Imwe muli kuyipulika ntharika yakale,
nkhani. Wakati, “Kasi iwe ukumanya uli kuti iwe uli na kayiti
ku umaliro kula?”

Wakati, “Ine nkhumanya ndipera kumupulika uyu
wakuguza.”

76 Ntheura, ndicho ichi. Usange ise tingamupulika ndipera
uyu wakuguza, Chiuta kuchitanga na mitima yithu, ntheura ise
tikumanya kuti nangula withu wachali kukhozga.

77 Ine nkhugomezga kuti wakaŵa Benjamin Flanklin uyo
wakasimikizgira leza mu botolo, uyo wakamanya kuti leza
wakaŵa, magesi. Chinyake mkati mwa iyo chikachema,
ndipo chikati, “Muli nkhongono mu icho. Nkhongono yira
yingamanya kukoreka.” Ndipo usange yura ngwankhongono,
kuti wangananga misewu na kuphuliska makuni, na
kukelura pasi, kasi uyu nthena wakachita vichi usange uyu
wakasungikenge nyengo yimoza? Uyu waŵenge kuŵara, na
kuthwanima, na kutimba charu chose chapasi. Ndipo Benjamin
Flanklin, ine nkhugomezga, kuguzanga pa kayiti wake, na
kiyi wakamumangilira ku umaliro wa muchira wa uyu, ndipo
botolo pasi nkhanira. Ndipo para iyo wakati wamutora uyu, iyo
wakamanya yayi icho iyo wakaŵa nacho, kweni iyo wakayamba
kuchemerezga, “Ine namukora uyu! Ine namukora uyu!” Iyo
wakamanya yayi kasi ichi chikaŵa chivichi; iyo wakamanya
yayi icho icho wakati wachitenge na uyu; kweni iyo wakamanya
kuti iyo wakaŵa na chinthu chinyake.

Ndipo umo ndimo kuliri na mwanarumi waliyose uyo vyake:

Vigomezgo viri kuzengeka ntha pa chinyake
chakupereŵera

Kupaturako Ndopa za Yesu na urunji;
Ndipo vyose vyazingirizga uzima wane
vikupereka nthowa,

Ntheura Iyo ndi chigomezgo chane chose na
pakukhala.

Pa Khristu, Jarawe lakukhora, ine
ndayimirira;

Malo ghanyake ghose ndi michenga
yakutitimira.

78 Para mwababikaso, Mzimu Mutuŵa wakutora malo Ghake
mu mtima. Ŵanthu ŵanyake ŵanichi panyake ntha, panji
ŵanichi, panji ŵangaŵa ŵaburutu, palije kanthu kwali ichi
chiri uli; kulije munthu wangamanya kurongosora ichi, ntheura
ntha ungajitinkhanga chifukwa chakuti ndiwe burutu. Iwe
ungarongosora yayi ichi. Ntha wali kuŵako munthu uyo
wakamanya kurongosora ichi, palije kanthu kwali waŵe
wamahara uli panji wazeru za m’mutu. Ichi ndi chisisi cha
Chiuta Yekha. Kweni para Mazgu ghara ghatora Umoyo
mu mtima winu, ndipo imwe mukuchiwona Ichi, imwe
mukuchemerezga, “Ine napokera Uwu!” Imwe mukumanya
yayi icho imwe muchitenge na Uwu; imwe mukumanya yayi
icho Uwu uchitenge na imwe; kweni imwe mukumanya kuti
chinyake chachitika, ndipo imwe muli nawo Uwu.

79 Sono, ipo, pa Mazgu, ichi ntchakutowa! Sono ise
takumanizgana, mlenji uwu, ndipo tiri nacho panthazi pithu,
pasi pa kulanguruka, kwakuyana naumo nkhuwonera, umoza
wa mitu yakuzirwa chomene ya Chipangano Chakale. Joseph
(ise tiyowoyenge pa) Wakukumana Na Wabale Ŵake. Pangaŵa
nthowa handiredi zakupambanapambana kuti Mzimu Mutuŵa
wakunjira mu ichi na kuvumbura ichi ku mitima yithu na
malingaliro. Ntheura, kughanaghananga ichi, pakuŵa mazuŵa
ghachoko kuno, ise panyake tiyowoyenge kanyengo kachoko
mlenji uwu, chifukwa cha kuŵinya kwa chigolomiro, ndipo
panyake kuzakachitoraso ichi usiku uwu usange mliska walije
chinyake pa mtima wake, ndipo panyake kurutirizga ichi ulendo
wose na kuzakamarizga ichi pa Mande usiku, usange kuli
ntheura kuti Chiuta wapereka ichi mwantheura umo.
80 Sono, ise tikuvimanyamakora vyakuchitika vya Chipangano
Chakale, umo kuti, “Vinthu vyose vyakale vikaŵa muzgezge,”
Ŵahebere 11, “muzgezge wa vinthu ivyo vikwiza.” Umo chiliri
chakutowa icho, umo Chiuta wakuviwoneskerathu!
81 Ndipo para ise tikuwona muzgezge uwu, umo kukaŵira,
ise tikumanya kuti chiriko chinyake kuseri uku. M…Chiuta,
mu nkhongono Zake zikuru, mu malingaliro Ghake ghakuru
ghambura mphaka, kuwonanga chinyake chiri pafupi kuchitika,
Iyo wangamanya kuchenjezgerathu za ichi. Iyo wangamanya
kupanga chirichose chigwire ntchito pamoza, nanga ndi ukali
wa munthu, kuti umurumbe Iyo, nanga ndi munyake uyo
wakukuchitira iwe chiheni. Apo ise titorenege, para pajumpha
kanyengo waka, usange Fumu yazomerezga, umo m’bale wa
Joseph wakamuchitira uheni iyo, ndipo Iyo wakasintha ichi,
ndipo wakatora icho ndipo wakapanga ichi chimurumbe Iyo.
Ntheura, ise tilije chinthu chakuti tidandaulenge nacho, kulije
chirichose.
82 Umo kuti Chiuta, kwizira mwa mnyamata yura,
wakawoneskeranga kwiza kwa Fumu Yesu nyengo yakudankha,
na kwiza kwa Fumu Yesu nyengo yachiŵiri, ndipo
wakanozga chose ichi mu umoyo icho ŵakamanya kalikose
yayi za icho chikati chikachitikanga. Amen. Kasi icho
chikuchita waka chinyake yayi kwa imwe, kumuwona Joseph
muchoko wachitima? Chifukwa, iyo wakamanya yayi icho
chikachitikanga, chifukwa icho vinthu vyose ivi vikenera
kuchitika. Kweni chose ichi wakaŵa Chiuta, kuchitanga
ichi, kuwoneskerangathu, kuwoneskanga vinthu ivyo vikati
vichitikenge.
83 Ntheura imwe mungamanya kuwona Mazgu, umo imwe
mukuchitorera Ichi apa na kuŵazga Ichi mu Genesis,
ŵazgani Ichi pakatikati pa Buku, kuŵazga Ichi mu Buku
laumaliro, ndipo Lizgu lirilose likuyana nkhanira makora
na linyake ngati ntheura. Ndipo Ili likalemba masauzandi
gha virimika kutalikirana, na mahandiredi gha ŵanthu

ŵakupambanapambana. Mukuwona? Ntheura, ipo, imwe
wonani chose ichi ndi Chiuta. Yumoza ntha kumumanyanga
munyake, panji kumanya kasi ndi Buku uli likalembeka, ntha
wakamanya chirichose za Ichi; nyengo yinyake, muwiro unyake.
84 Ndipo ise tikumanya kuwona, muhanyauno, kuti Chiuta
wakuchita ndendende ngati ndiumo Iyo wakachitira kale kula.
Ise tichitenge waka sono, kumalizgira mu chirimika chiphya,
kufumira ku muzgezge wa chakale. Ndipo umo kuti mu
mtendeko, umo kuti Chiuta, para Iyo wakati wawone kuti
kwananga kutorenge ulamuliro wake pa charu chapasi na
pa ŵanthu, umo kuti ndondomeko yikuru yikatimbanizgika;
ntha yikanangika, ntha yikalengekaso, kweni yikatimbanizgika
waka.
85 Wonani, Satana wangalenga yayi. Iyo wangatimbanizga
waka. Chirichose imwe mukuwona, ndi kwananga, uwo ndi
urunji wakutimbanizgika. Mukuwona? Imwe mukuwona
muwukwi wakale pa msewu, awo ndi ŵaprofeti waka
ŵakutimbanizgika. Mukuwona? Imwe mukuwona chirichose
icho ntchiheni, mukuwona mwanarumi wakukhala umoyo
waukhuruku ku malumbiro ghake kwa muwoli wake, uwo ndi
urunji wakutimbanizgikira mu uheni. Mwakusinthaniskana,
mukuwona ŵanakazi pa msewu, kuchitanga umo iwo
ŵakuchitira ndipo ŵakuŵa ngati ndiumo iwo ŵaliri, awo
ndi madona ghakutimbanizgika.
86 Ine nkhajumpha mu Louisville, dazi linyake, muwoli na
ine, ndipo ine nkhawona chimanyikwiro pa windo, uko ise
tikizanga kufumira kwa kurya, kula pa Fifth Street. Ndipo
chikati, “Mathebulo gha madona.”
87 Ine nkhati, “Iwo ŵandaŵepo na kasitomala.” Yayi, dona
wanganjira yayi mkati mula. Para iyo wanjira mkati mula,
iyo ndi donaso yayi munthowa yiriyose. Mukuwona? Ntheura,
iwo ŵakaŵavye kasitomala, pasi pa chimanyikwiro chira.
Madona ntha ghakuruta ku malo ghara. Kweni, imwe wonani,
icho uyu wali uyo wakunjira mkati mula, ndi madona
ghakutimbanizgika. Mukuwona? Viri makora.

Sono, Chiuta, kuti wapange vinthu vyose vimurumbe Iyo!
88 Ise tikusekerera Khrisimasi, kubabika na Fumu Yesu.
Cheneicho, ili ndendende ntha ndi dazi Lake lakubabikira.
Dazi Lake lakubabikira likaŵa mu Epuleru. Chifukwa,
ndi kwakuzizima waka mu Yudeya, panji kwakuzizima
chomeniko mu Disembara, kuruska umo kuliri kuno. Ntheura,
ise tikumanya icho. Imwe mukachiwona chithuzithuzi dazi
linyake, mathanki kumtunda kula mu chiwuvi, na vinthu
ngati ivyo, mu Yudeya. Kasi imwe mungalingalira ŵaliska ŵa
mberere kugonanga kuwaro pa phiri ngati ntheura? Kweni, ilo
ndilo dazi yayi. Kweni ili, dazi, ntha likung’anamura vikuru

chomene, ichi ndi—ndi kachitiro ako ise tiri nako ku dazi ilo liri
kukhazikiskika.
89 Sono wonani. Para Chiuta wakati wawona waka mbewu
ya mwanakazi, na umo kuti iwo ŵakatanthauzira mwaujira
kula ndipo urunji ukatimbanizgika, Chiuta wakapereka
phangano kuti kwizira mu mwanakazi yura mubabikenge
Mbewu yakutumbikika. Imwe mukupulikiska ichi? Kuŵenge
Mbewu.
90 Ndipo para Satana wakati wapulika waka icho, uyo
wakaŵapo nyengo yira, para iyo wakati wapulika waka ichi,
iyo wakanyamuka kuti wakayikome Mbewu yira. Ndipo iyo
wakayezga kuchita ichi mwa Joseph. Iyowakayezga ulendowose
mumuwiro. Ndipo iyowachali ndiperawakwimikana naMbewu
yakutumbikika yira. Amen.
91 Ine nkhukhumba kuti imwe muvware vipewa vinu vya
kughanaghana mwakuzama, miniti pera sono. Umo, vwarani
chipewa cha chiponosko, ndipo tegherezgani mwatcheru sono.
Apa pali chinyake chakuzirwa chomene. Ndipo imwe panyake
mungasuskana nacho ichi; viri makora. Kweni, kasi imwe
mwanguwona, nkhanira para waka…
92 Kukaŵa kuti yapangika kale—nthumbo, pakuti Eva
wakaŵa kuti wakhala kale umoyo waukhuruku ndipo
wakachita kwananga. Kasi chira chikafumirankhu? Umo
ndi mu Genesis. Ŵanthu muhanyauno ŵakuyezga kuti ŵasange
pakulumikiza pakusoŵa pakatikati pa chinyama na munthu.
Uwu ndi uvumbuzi. Baibolo likayowoya, kuti, “Serepente
wakamunyenga mwanakazi.”
93 Muhanyauno, munthu wangamanya kupanga umoyo wa
chinyama, ndipo chinyama chakufupi chomene icho iwo ŵali
nacho kwa munthu ndi jendayekha. Iwo ŵangapangiska iyo
kukhweŵa payipi, kutchika njinga, kuvwara chipewa, kukhizga
ichi. Icho chiri ngati waka “zgokera kumaryero” ndipo “zgokera
kumazere” ku kavalo. Ichi ndi saundi. Iyo walije uzima. Iyo
wangaghanaghana yayi. Iyo wakuyendera waka saundi. Iyo
walije uzima. Ntheura iwo ŵali napo pa kulumikiza pakusoŵa,
nkhanira pakatikati apa, uko iwo nthaŵali kukusangapo. Ndipo
pa virimika sikisi sauzandi iwo ŵali kuyezga kuti ŵasange
saundi yimoza kufuma mwa jendayekha, ndipo ŵangachita yayi
ichi. Iwo ŵazamuchisanga yayi. Kweni, ise tikumanya kuti ise
ndise umoyo wa vinyama. Ise umoyo wa chakumera, kufumira
ku dongo.
94 Umo ine nkhayowoyeranga dazi linyake, pa nyifwa ya
mlongosi withu wakutemweka. Ise ndise m’pimintha wa vinthu
sikisitini vya charu chapasi, vya kuŵara kwa kozimiki, na
mafuta, na vinthu kuŵikika pamoza. Ise tikaŵa kuno para
Chiuta wakayowoya ndipo wakati, “Rekani kuŵeko,” mathupi
ghithu ghakaŵako. Kweni, Chinyake, Malingaliro ghakuru

ghakatipanga ise kuŵa icho ise tiri sono. Wakatipanga ise na
vikufi na mawoko, na vinyake ntheura, ntha kuti watikome ise,
kweni kuti ise panyake tingakhala umoyomuyirayira. Kwananga
ndiko kukiziska kukoma. Ndipo Iyo Uyo wakatipanga ise,
kwambura ise kuŵa na kumanya kulikose—kumanya kulikose
kwakuti tizamkuŵa kuno, Iyo mweneuyo wakatipanga ise ndipo
wakawunganiska vinthu ivi pamoza ndipo wakatipanga ise icho
ise tiri sono; kasi Iyo wangachita mwakuruska yayi, pa kuchita
kutipa ise wanangwa wakusankha kuti tichizomere ichi, ndipo
kwiziramuMazgu gheneghara ghakatilenga ise, wakalayizga ise
kuti Iyo wazamkutiwuska ise. Kasi kuzamuchitika pakuru uli
kuti mafuta ghose agha ghazamkwiza pamoza, na ma atomu, na
vinyake ntheura, mu…kwizira mu Mazgu gha Chiuta!
95 Sono, mu mtendeko, para Chiuta wakati wayowoya, ndipo
Satana wakayimirira apo ndipo iyo wakapulika ichi.
96 Ndipo ŵanthu ŵakuyezga kuti ŵasange pakulumikiza
pakusoŵa apa. Ine nimuphalireninge imwe, mwa
uvumbuzi, usange imwe mukukhumba kuti mupokere
ichi. Munthu wakusoŵa yura, pakatikati pa chinyama na
munthu, ndi serepente, pambere marundi ghake ghakaŵa
ghandafumiskikeko kwa iyo. Baibolo likati, “Iyo wakaŵa
muryarya chomene pa vinyama vyose,” ntha wakukhwaŵa
pasi, “pa vinyama vyose.” Iyo wakaŵa mweneuyo wakanyenga
mwanakazi, mu kutowa kwake, ndipo iyo wakatora nthumbo.
Ndipo sono, pakuchita icho, na kuwona kwananga kukizanga,
Chiuta wakaŵika nthembo yantheura pa iyo kufikira kuti
sayansi yizamkuwusanga yayi ubale uliwose pakatikati
pa serepente uyu, umo kukumanyikwira muhanyauno, na
mtundu wa ŵanthu (kweni apo pali chakuwa chinu, chamoyo
chakunangika), pakatikati pa icho chikamangirira umoyo wa
chinyama pamoza. Apo imwe muli.
97 “Chiuta wali kubisa ichi ku ŵavinjeru na ŵamahara, kweni
wavumburenge ichi ku ŵanichi awo ŵangamanya kusambira.”
Mukuwona?
98 Apo pali munthu winu wakuwa, serepente. Iyo wakatoreka
kufuma ku nthowa…muryarya chomene, mukuru chomene,
wakutowa chomene, kukozgana chomene ngati munthu. Ndipo
ntheura chifukwa cha uheni uwu uwo iyo wakachita na Eva, Iyo
wakamukhizgira iyo pasi kufika ku chakukhwaŵa pasi, “Kuti
wayenderenge pa nthumbo yake, mazuŵa ghose gha umoyo
wake, ndipo fuvu liŵenge chakurya chake.” Uko ndiko sayansi
yingamanya kufika kula, ndipo khuni lawo likuwiskikira pasi.
99 Wonani, sono, para mwanakazi wakati wawona waka
kuti iyo…a…Sono, iyo wakanyengeka. Iyo ntha wakiziska
kwananga. Iyo wakanyengeka. Iyo wakaghanaghana kuti
ichi chikaŵa chiweme. Kweni, “Adam wakanyengeka yayi,”
likayowoya Baibolo. Iyo wakamanya kuti uku kukaŵa

kwananga, ndipo mwanakazi wakamupangiska iyo kuti wachite
chinthu chenechira icho chikoko chikachita.
100 Ndipo iyowakababamwanawakewakudankha, uyo, nkharo
zose za devulu zikaŵa mwa mnyamata yura. Iyo wakaŵa
wakukoma. Iyo wakaŵa wa sanje. Kasi ichi chikiza uli kufumira
mu mronga utuŵa ula wa Chiuta? Ichi chikayenera kuti chikiza
kufumira kwamuheni. Ndipo para iyowakati wachitawaka ichi,
ntheura iyo, devulu, wakagwiriska ntchito chipangizo chake.
101 Iyo wakababa mwana wake wachiŵiri, uyo wakaŵa wa
Adam, ndipo mkati mula mukaŵa Abel. Ndipo, nkhanira
maluŵiro, devuluwakayezga kuti wakomembewu yaurunji yira.
Ndipo iyo wakang’anamuka ndipo wakakoma Abel, kwamba
na kwamba; cheneicho ndi chilinganizgo cha Yudasi na Yesu.
Wakakomera iyo pa guwa; uko, Yesu, Yudasi wakamukomera—
wakamukomera Yesu, wakamupereka Iyo na makopala sate gha
siliva ndipo wakamuguriska Iyo. Viri makora.
102 Kweni, wonani. Para iyo wakati wachita icho, ntheura
Chiuta, chilinganizgo cha Khristu, vyose nyifwa na chiwuka,
Iyo wakawuska Seti kuti watore malo ghake. Mukuwona? Ndipo
devulu wakamurondora Seti.
103 Sono wonani. Chamudera, pambere kuparanyika na
chigumura kukaŵa kundachitike, kukaŵa mphapu yitali
ya ŵanarumi awo ŵakiza kwizira mu ŵana ŵa Kayini,
kufumira ku charu cha Nod, ndipo iwo ŵakaŵa ŵa vyasayansi,
ŵamahara, ŵazeru za m’mutu, ŵanarumi ŵakuziziswa. Iwo
ŵakanyengetula nanga ndi visulo. Iwo ŵakazenga nyumba. Iwo
ŵakaŵa chitukuko chakuziziswa. Baibolo likurutirira munthazi
ndipo likayowoya umo iwo ŵakagwiriskira ntchito copper, umo
iwo ŵakagwiriskira ntchito visulo.

Kweni, gulu linyake ili ŵakaŵa ŵakuyingayinga.
104 Kweni, magulu ghose ghaŵiri ghakaŵa ghasopisopi. Kayini
wakaŵa msopisopi. Abel wakaŵa msopisopi. Ndipo Chiuta
wakalemba mzere, cheneicho chikaŵa chakwenerera. Kayini
wakaŵa waka msopisopi ngati ndiumo Abel wakaŵira. Iwo
wose ŵakazenga majotchero. Wose ŵaŵiri ŵakagomezga mwa
Chiuta. Wose ŵaŵiri ŵakamusopa Chiuta. Wose ŵaŵiri ŵakiza
na vyawanangwa.
105 Sono ziwoneni mbewu ziŵiri zira. Yimoza, yambembe;
muheni kuyezganga kuti wakome Mbewu yaurunji. Ndipo iyo
wakayezga kuti wamukome Abel; iyo wakachita, kweni Chiuta
wakawuska Seti kuti watore malo ghake. Iyo wakaghanaghana
kuti iyo wakamukora Yesu nkhanira kwenekula. Laŵiskani
kusika mu muwiro, kulikose. Iyo, malo ghalighose iyo wakafika,
iyo wakayilondalonda Mbewu yira. Para iyo wakati wakoma
yumoza, panji yumoza munyake, iyo wakaghanaghana kuti iyo
wakakora Yura. Ndipo, paumaliro, iyo—iyo wakamulondalonda
Yohane Mubapatizi, paumaliro wakadumurako mutu wake.

Iyo wakaghanaghana kuti iyo wakamukora Iyo nyengo yira,
kweni iyo wakasanga kuti Iyo wakaŵa kudera uku mwa
Yesu. Iyo wakakoma ŵabonda wose. Ndipo, Moses; iyo
wakayezga kuti wamukome Moses. Iyo wakayezga nthowa
yiriyose iyo wakamanya kuchita kuti wakome Mbewu yira,
ndipo para iyo wakati wamukoma Khristu pa Mphinjika;
kweni Chiuta wakamuwuskaso Iyo, dazi lachitatu, ndipo
pamanyuma Iyo wakatuma Mzimu Mutuŵa kuti wacheme
ŵana ŵanarumi na ŵana ŵanakazi ŵa Chiuta. Ndipo yiheni
yeneyira, mbewu yisopisopi yichali kuzikizga Mbewu yirunji
yira muhanyauno. Imwe mukuchiwona ichi? Iwo ŵakuyezga
kuti ŵakome Munthavi urunji ula wa Chiuta.
106 Sono, vigaŵa vyose viŵiri, usange imwe mukuwona, ichi
chikayambira mu Genesis, usopisopi ku vigaŵa vyose viŵiri.
Yumozawa iwo, wa bungwe, wamalingaliro ghapachanya. Ndipo
yumoza munyake, wakujikhizga, kwendanga mu Mzimu, mwa
uvumbuzi.
107 Kasi Abel wakamanya uli kuti wakaŵa mwanamberere
m’malo mwa vipaso kufumira ku munda? Chifukwa ichi
chikavumbukwa kwa iyo, mwa uvumbuzi Wauzimu.
108 Yesu wakayowoya chenechira, para Petros wakamuvumbura
Iyo kuti wakaŵa Mwana wa Chiuta. Iyo wakati, “Thupi na
ndopa ntha vyavumbulira ichi kwa iwe, kweni Ŵadada Ŵane
awo ŵali Kuchanya ŵavumbura ichi kwa iwe. Pa jarawe
ili…” Jarawe, ntha Petros, ntha Yesu, kweni pa uvumbuzi
Wauzimu. “Ine nditizengengepo Mpingo Wane, ndipo vipata vya
gehena vingautonda yayi Uwu.” Imwe mukupulikiska ichi? Ndi
uvumbuzi Wauzimu.
109 Sono wonani. Kuyezeska kose, kwa nyengo, kula, iwo
ŵakakumana maso na maso ndipo ŵakatimbana. Wonani para
Moab wakaŵa pachanya pa phiri, ndipo Israel wakaŵa mu
chidambo. Ndipo Israel wakapemphanga waka ngati m’bale,
wakujikora, kuti wajumphemo mu charu, kurutanga ku charu
chaphangano icho Chiuta wakaŵalayizga iwo; ŵakapempha
waka chisisimuso chichoko mu mpingo wawo, umo kukaŵira.
kuti wajumphemo waka mu charu, ndipo wakalayizga kuti
walipirenge pa utheka uliwose uwo ng’ombe ziryenge. Ndipo iwo
ŵayendenge kwizira ku msewu ukuru wa fumu, na vinthu ivyo
iwo ŵachitenge apo iwo ŵakajumphanga mu vyaru, ndipo iwo
ŵanozgenge ichi. Kweni, sanje…
110 Sono, Moab, charu cha Moab ntha chikaŵa cha ŵambura
kugomezga. Iwo ŵakagomezganga mwa Chiuta mweneyura
uyo Israel wakagomezga, pakuti iwo ŵakaŵa ŵana ŵa ŵana
ŵanakazi ŵa Lot; Mwana mwanakazi wa Lot uyo wakatora
nthumbo para Lot wakaloŵera, kwizira mwa dada wake yekha.
Ndipo iwo ŵakajumphamo, ndipo iwo…Kula ndiko ŵa Moab
aŵa ŵakafumira.

111 Ndipo para muprofeti wawo wakati wafuma, musambizgi
wawo,wakutemwandalama, ndipowakakhazikiskamajotchero,
majotchero seveni, ndendende unandi wa majotchero agho
ghakakhumbikwanga kusika uku. Apa pali Moab wakhala uku,
charu chikuru chiweme cha bungwe, chose chakukhora ndipo
chakukhazikiskika.
112 Ndipo apa pakaŵa Israel, mutuŵa mulara pachoko
wakukunkhuruka kwendendekanga mu mahema, kufuma
ku malo kuruta ku malo. Imwe mukuti, “Mutuŵa
wakukunkhuruka”? Iwo mwakusimikizga ŵakaŵa, usange
iwo—iwo ŵali icho iwo ŵakuŵachema, muhanyauno, mutuŵa
wakukunkhuruka.
113 Para iwo ŵakati ŵayambuka Nyanja Yiswesi, ndipo
Chiuta wakachita munthondwe kunthazi kwawo, Miriam
wakatora tamborini ndipo wakayamba kulizga tamborini, na
kuchimbirangamumphepetemwamronga, kuchemerezganga na
kudukaduka, na kuvinanga mu Mzimu. Ndipo ŵana ŵanakazi
ŵa Israel kumurondezganga iyo, kudukanga, kuchemerezganga,
kuvinanga mu Mzimu. Ndipo Moses wakayimirira na mawoko
ghake muchanya, panyake kwimbanga mu chiyowoyero
icho pakaŵavye munthu munyake wakapulikapo nakale,
sumu iyo kukaŵavye munthu munyake wakayipulikiska.
Iyo wakayimba kwa Yehova, mu Mzimu. Usange awo ntha
ndi ŵatuŵa ŵasono ŵakukunkhuruka, ine nkhumanya yayi
uko ningaŵasanga iwo. Iwo ŵakaŵa na vimanyikwiro na
vyakuziziswa vikaŵarondezganga iwo.
114 Sono, usange Chiuta wakuchindika vyakukhumbikwira
pera, laŵiskani kuno. Moab, kuyowoyanga kwa m’Malemba,
wakaŵa waka na vyakukhumbikwira umo Israel wakaŵira. Iyo
wakaŵa na chirichose icho Israel wakaŵa nacho. Iyo wakaŵa
na majotchero seveni. Icho ndicho Chiuta wakakhumbanga;
Israel wakaŵa na majotchero seveni. Iyo wakaŵa na sembe
zakuphotoka seveni. Israel wakaŵa na sembe zakuphotoka
seveni. Apo pali Kayini na Abel, kamozaso. Mukuwona? Viri
makora. Iyo wakapereka nkhambako seveni. Iyo wakapereka
nkhambako seveni. Iyo wakapereka mberere zanarumi seveni,
kuyowoyanga kuti…kugomezganga kuti Khristu wazamkwiza.
Iyo wakapereka mberere zanarumi seveni, chinthu chenechira.
Na vyakukhumbikwira waka umo vyakukhumbikwira
vingamanya kuŵira!
115 Kayini wakazenga jotchero; Abel wakazenga jotchero.
Kayini wakapereka sembe; Abel wakapereka sembe. Abel
wakasopa; Kayini wakasopa. Kweni, Chiuta wakakhozgera,
wakasimikizgira kuti Abel wakaŵa chisankho Chake.
116 Chiuta wakasimikizgira apa kuti Israel wakaŵa kusankha
Kwake, pakuti Israel wakaŵa na chauzimu mu msasa wawo.
Nangauli, na vyakunangiska vyawo vyose, iwo ŵakaŵa na Laŵi

la Moto likaŵarondezganga iwo. Iwo ŵakaŵa na mphepisko
ya machirisko Ghauzimu, ndipo ŵakagomezga machirisko
Ghauzimu; njoka. Iwo ŵakaŵa na jarawe lakutimbika. Iwo
ŵakaŵa na vimanyikwiro na vyakuziziswa mu msasa.

117 Para Yohane wakati wafika, iyo wakaŵa wauzimu. Para
Yesu wakati wafika, ichi chikaŵa chauzimu. Ndipo murwani,
ku chigaŵa cha vyakukhumbikwira, nyengo zose wakazikizga
chauzimu.

118 Imwe mukuwona icho iyo wakuyezga kuchita muhanyauno?
Chinthu chenechira, “Wakakana machirisko Ghauzimu!
Wakaŵakana ŵanthu aŵa! Kulije kalikose kwa iwo!”
Ŵakuchindikika, ŵanthu ŵakuruŵakuru! “Ŵakaŵakana
iwo!” M’bale, ntchinyake yayi kweni mpheska yira, kwendanga
mu Genesis, kunjiranga mu Chivumbuzi.

119 Ine nkhutora lwandi lane pamoza na ŵatuŵa
ŵakukunkhuluka!…?…Rekani ichi chiŵe chirichose
chingaŵako…Ine nkhamuwonapo yayi mutuŵa-
wakukunkhuruka. Ilo ndi zina ilo devulu wakaŵika pa Mpingo
wa Chiuta, penepapo ili ntha likwenera kuŵa kula. Iwo ntha ndi
ŵatuŵa ŵakukunkhuruka. Iwo ndi ŵana ŵanarumi na ŵana
ŵanakazi ŵa Chiuta, ŵambura kupulikiskika na charu.

120 Sono, Joseph wakababika na dada wake, ndipo
wakatemweka na dada wake, ndipo wakatinkhika na ŵabale
ŵake. Sono wonani, chithuzithuzi chakufikapo cha Fumu
Yesu. Ine nkhukhumba kuti imwe muwone umo umoyo
Wake ukalinganizgikira, mu Chipangano Chakale, chirichose
ntchakulinganizgika sono. Laŵiskani kumanyuma kula ndipo
muwone chithuzithuzi; apo pali muzgezge, ndipo imwe muwone
icho cheneko chiri. Sono wonani, Joseph, pakuŵa chilinganizgo
cha Khristu, chilinganizgo cha Mpingo, chilinganizgo cha
Mzimu Mutuŵa. Chakwimira…Iyo wakaŵa kalonga wa
chitukuko, umo Khristu waliri waka, umo Mpingo uliri
muhanyauno.

121 Wonani, kamozaso, kuti, para iyo wakati wababika,
dada wake wakamutemwa iyo ndipo iyo wakamupangira
iyo chikhoti cha mitundu yinandi. Sono, kuli mitundu seveni
pera yakufikapo mu mitundu yose. Yinyake yose yiri kupangika
kufuma ku mitundu iyi. Ndipo chikhoti panyake chikaŵa na
mitundu mu ichi, cha mitundu seveni yakupambanapambana,
mizere ya mitundu, mu chikhoti icho dada wakapanga. Usange
imwe mungawona, panyake Jacob wakapulikiska yayi icho pa
nyengo yira, kweni chira chikayimira “Yumoza Wakulayizgika.”
Para Chiuta wakati wamupa Nowa chimanyikwiro cha
chiŵingavura, mitundu seveni, likaŵa phangano, panji Yumoza
Wakulayizgika. Chiuta wakapanga phangano kuti Iyo ntha
wazamkuparanyaso charu na maji.

122 Ndipo phangano la Chiuta likarutilira mwa Jacob, likanjira
mwa Joseph. Abraham wakaŵa chisora, ndipo Isaac wakaŵa
kurunjiskika, ndipo Israel wakaŵa uchizi, ndipo Josephwakaŵa
kufikapo. Yura ndiyo wakaŵa yekha pera uyo wakaŵa na
mitundu.
123 Ise tikumuwona Yesu wakhala pa Chizumbe, wali na
mitundu, chiŵingavura pa Iyo. Mu Chivumbuzi 1, likaŵa
phangano la Chiuta na ŵanthu. Khristu…Ichi chiri apa. O,
umo ine nkhukhumbira kuti imwe muchiwone ichi! Khristu ndi
Phangano la Chiuta na ŵanthu Ŵake, ntha mabungwe, kweni
Khristu ndiyo Phangano la Chiuta.
124 Umo Joseph wakatinkhikira, ntheura ndimo Khristu
wakutinkhikira muhanyauno. Iwo ŵakukhumba yayi kuyowoya
kuti iwo ŵakumutinkha Khristu, kweni milimo yawo
yikusimikizgira icho iwo ŵakuchita. Iwo ŵakwimikana na
chakuchitika chirichose cha Iyo; ŵakuyowoya za kachitiro
Kake, milimo Yake, vyakuchitika Vyake vyakuziziswa. Enya,
nadi, ise tiri na Satana pa msasa, nayoso, mususki. Nadi.
Ndipo iwo ŵarongorenge ku mazgu gha Satana. Kweni, ine
nkhupwerera yayi icho Satana wakuchita kuti—kuti wayezge
kutimbanizga. Mazgu gha Chiuta ngakuyima mwakufikapo,
ndipo phangano Lake ndakufikapo. Ine nikhumbenge yayi
kutora lwandi na gulu lira.
125 Wonani, Iyo wakaŵa apo, Phangano. “Khristu wakayenera
kuti wawoneke ngati libwe la yasipara na sardini,” mu
Chivumbuzi. Lira likaŵa libwe la pa chifuŵa, libwe
lakubabikira, mphanyiko, kufumira kwa Reuben kufika
kwa Benjamin. Ula ukaŵa muzgezge wa sardini na yasipara,
umo igho ghakaŵalira pamoza pasi pa Kuŵara kwa Chiuta,
ghakapanga phangano pa Khristu, chiŵingavura. Ndipo kasi
ichi chikuyowoya za vichi? Reuben, mulara chomene; Benjamin,
mwanichi chomene! Kufumira ku wakudankha kufika ku
umaliro; Iyo wakaŵa Mweneuyo Wakaŵako, Mweneuyo waliko,
ndipo Wati Wizenge; Msisi, Mwana wa David; Iyo ndi Nyenyezi
ya Mlenji; Iyo ndi kufumira A kufika Z; Alfa, Omega; Muzgezge
wa Chiuta kufumira ku chiyambi cha nyengo kufika ku umaliro
wa nyengo. Apo Iyo wali, Phangano la Chiuta na ŵanthu Ŵake.
126 Ndipo vinthu vinyake vyose ivi, Joseph, David, ŵaprofeti
wose, ŵakaŵa waka muzgezge. Amen. Kuŵaranga, kufumira
ku Mbewu yeneko kufumira mu munda wa Eden, kufika ku
nyengo apo Iyo wazamkwiza nyengo yachiŵiri, mu Uchindami,
kuti wapokerere ŵanthu Ŵake na Mpingo Wake. Icho chiri apo,
chakutowa pa kuchilaŵiska.
127 Joseph, ŵabale ŵake ŵakaŵa ŵankhaza kwa iyo. “Iwo
ŵakamutinkha iyo, kwambura chifukwa,” chifukwa iyowakaŵa
wakukhuŵirizgika mwauzimu. Imwe mukupulikiska ichi?
Kayini wakamutinkha Abel, kwambura chifukwa, chifukwa

chakuŵa wakukhuŵirizgika mwauzimu. Moab wakamutinkha
Israel, kwambura chifukwa, chifukwa chakuti iwo ŵakaŵa
na machirisko Ghauzimu, vimanyikwiro, vyakuziziswa, na
minthondwe. Wakamutinkha iyo, kwambura chifukwa, ndipo
wakamuzomerezga yayi iyo kuti wajumphemo…
128 [Pa tepi palije kalikose—Munozgi]…kutora muwoli wa
m’bale wako. Amen. [Pa tepi palije kalikose.]
129 Sono, ŵabwezi ŵane ŵakutemweka, ine nkhukhumba
kuti ndipereke chinyake ku chikumbumtima chinu, ndipo ine
nkhukhumba kuti imwe mulembe ichi kusi kwa mbambo ya
nambala fayivi kulwandi la kumazere, mu hema la chipinda
chira chakuchemeka mtima.
130 Chikachitikapo yayi, mu muwiro unyake panji pa nyengo
yinyake, kuti Chiuta wakakhuŵirizgikapo munthu, kuti iyo
wakaruta ku chigaŵa cha usopisopi, ŵanthu ŵasopisopi
ŵakuchemeka ntheura ŵa charu. Iyo ntha wakakoleranako
na mabungwe. Nyengozose, iyo wakasuska, ndipo wakasuska
mabungwe gha nyengo, ndipo wakasuska dongosolo lausopisopi
la nyengo. Ndiwoneskeni muprofeti yumoza, ndiwoneskeni
nyengo yimoza mu Baibolo, kuti mwanarumi munyake wa
Chiuta wakakolereranako na vyakuchitika vyausopisopi
vyakuchemeka ntheura vya nyengo yake. Amen.
131 Nanga ndi Elisha, para wakati wazenga sukulu ya
ŵaprofeti, chifukwa, para iyo wakati waruta kumtunda
kula, iwo ŵakakhumbanga kuti iyo wafumepo. Iyo wakati,
“Ichi ntchakusuzga chomene kuno.” Imwe mukuwona? Ahab na
ŵarongozgi ŵasopisopi ŵa nyengo yake, Elisha wakajipatula
iyomwene wakaruta ku Phiri la Karmel.
132 Muwoneni Yohane Mubapatizi, wakajipatula iyomwene,
ntha wakaruta nanga nkhu sukulu yawo, kuti ŵakasambire
vyauchiuta vyawo. Kweni, Chiuta wakamutuma iyo mumapopa,
kuti wakamunozgekereske iyo ku mlimo.
133 Gulu la Kayini lindakhalepo na kuthekera kuti liŵike jaketi
lawo la mpingo pa mwanarumi wa Chiuta. Ili limukwanenge
yayi. Uwo mbunenesko. Wonani, mu miwiro.
134 Ndipo para Yesu wakati wafika, Iyo ntha wakafumba
munthu munyake wakusambira vyauchiuta, kweni
wakaŵachema iwo, “Gulu la vipiri, panji njoka mu utheka.”
135 Ŵasambiri ntha ŵakakoleranako na mabungwe ghawo
ghalighose. Iwo ŵakaŵa ku chigaŵa cha Abel.
136 Joseph ntha wakakoleranako nawo. Iyo wakatinkhika
ndipo wakakanika, pa chirato chenechira icho ŵanyake
wose ŵakatinkhikira. Chifukwa, Chiuta wakaŵa na iyo mu
nthowa yauzimu, ndipo mu nthowa yakulekana kuruska
umo Iyo wakaŵira na ŵanyake wose ŵa iwo. Ndipo iwo
ŵakamutinkha iyo, kwambura chifukwa. Kayini wakamutinkha

Abel, kwambula chifukwa. Ŵabale ŵakamutinkha Joseph,
kwambula chifukwa.
137 Ndipo, muhanyauno, charu cha bungwe, palije kanthu
kwali ichi ntchikuru uli; ine nkhuvura chipewa chane, ndipo
nkhuti, “Nkhumuwonga Chiuta chifukwa cha iwo.” Kweni,
mu visambizgo vyawo vyose vikuruvikuru, mipingo yawo
yikuruyikuru, vinthu vikuruvikuru; ndipouli, mu chose ichi,
Chiuta wakuchemamo ŵanarumi awo ŵalije chakuchita na
ichi, chifukwa iwo ŵakoleranengeko yayi na chauzimu. Apo
pali chakuchitika, muhanyauno; ndipo iwo ŵakuchitinkha
chakuchitika chira, kwambura chifukwa.
138 Ine nkhapulika mwanarumi wakayowoya dazi limoza, icho
pafupifupi chikazgora ndopa zane kuŵa maji, kumupulika
mwanarumi wa chikoka, mupharazgi mukuru wa Baptist.
139 Ndipo iyo wakayowoyanga, kuti, chikaŵa cha m’Malemba
yayi kuti munthu munyake wasopenge mwali Mariya. Umo
chira chiliri chaunenesko! Uwo mbunenesko. Iyo wakati kulije
Lemba, kuti timusopemunthumunyake padera paKhristu. Uwo
mbunenesko. Iyo wakati, “Chiuta wakaŵa mwa Khristu, ndipo
mwa Iyo mukaŵa uzari wose wa Uchiuta.” Uwo mbunenesko.
140 Ndipo ntheura, pamanyuma pa chiweme chose chira,
chisambizgo chiweme cha m’Malemba, wakung’anamuka ndipo
wakati, “Kukaŵavye munthondwe ukachitikapo mu charu.”
Chifukwa iyo ngwakulimbika chomene kususkanga machirisko
Ghauzimu, wakang’anamuka ndipo wakati, “Kukaŵavye
munthondwe ukachitika pamanyuma pa nyifwa ya Khristu.
Kulije munthu munyake wakauskapo ŵakufwa, pamanyuma pa
Khristu, chifukwa chakuti Iyo wakaŵa Yekha pera Uyo wakaŵa
na Umoyo Wamuyirayira.”
141 Kweni, Ine nkhumunenerani imwe, kuti Yesu Khristu,
Mwana wa Chiuta, wakaphalira ŵasambiri Ŵake kuti, “Rutani
ndipo mukapharazge Ivangeli; mukachizge ŵarwari; ndipo
mukauske ŵakufwa; ndipo mukatozge ŵavyoni.” Icho ndicho
Yesu wakaŵaphalira ŵasambiri Ŵake.
142 Kasi ŵanarumi ŵangaŵa uli ŵasopisopi
ŵakuburumutizgika? Iwo ŵakuzgoka ŵakuchepa zeru
chifukwa cha vyakutchinga vya mabungwe ndipo ŵakutinkha
ŵabale ŵawo, kwambura chifukwa. Imwe mukuchiwona ichi?
Ŵakuchepa zeru chomene, muchoko chomene, iwo ŵakuchita
ichi chifukwa cha kujichindikika kwawo.
143 Mupharazgi mukuru wa m’chigaŵa muhanyauno,
wangufumbika chifukwa icho iyo ntha wakapokera ubapatizo
wa Mzimu Mutuŵa, pamanyuma pakuti ichi chasambizgika
na ŵanarumi ŵanyake ŵakayimiro kake, awo ŵakapokera
ubapatizo wa Mzimu Mutuŵa. Iyo wanguti, “Ichi mbwenu
chipwetekenge utumiki wane.” Usange imwe muniphalirenge
ine, nyengo yiriyose…

144 Ichi panyake chingapweteka utumiki wa munthu payekha,
kweni ichi ntha chizamkupweteka utumiki wa Yesu Khristu uwo
ukwenera kuti urutilire. Ichi chivwirenge kuthandazga utumiki
wa Yesu Khristu.
145 Kweni Mr. Dokotala uyu wakayowoya kuti ntha wakaŵako
munthu uyo wakauskikapo ku ŵakufwa. Wakati, “Ine
nkhumanya kuli gulu la ŵatuŵa ŵakukunkhuluka mu charu
muhanyauno, ilo likuyowoya kuti iwo ŵali kuŵawona ŵakufwa
ŵakuwuskika. Kweni,” wakati, “ah! Kulije chisimikizgo
mwasayansi za machirisko ghanyake panji chinyake chirichose.”
146 Sono, imwe wonani, ichi chiri apa, m’bale wane na
mlongosi. Ine nkhukhumba kuti imwe mulaŵiske mwatcheru
chomene. Chifukwa icho ichi chiririko, ndi ichi. Muhanyauno,
ŵanarumi…
147 Mu mazuŵa gha Fumu Yesu, mu mazuŵa gha maTestament,
para ŵanarumi ŵakagomezga mwa Chiuta, iwo ŵakapulika
za munthondwe ukuchitika, iwo ntha ŵakayezga kusimikizgira
ichi mwasayansi. Iwo ŵakachizomera ichi. Iwo ŵakagomezga
waka ichi, pakuti iwo ŵakamanya kuti Chiuta wakaŵako.
148 Kweni, muhanyauno, gulu la ŵambura kugomezga liri
kunjira mu vyakuchitika vya usopisopi, ndipo iyo wakuyezga
chomene kuti wasimikizgire vinthu mwasayansi.
149 Ndipo rekani ine niyowoye ichi, umo ichi chikwiza kufuma
Kuchanya, ine nkhugomezga, ku mtima wane. Kulije nyengo
kuti ichi chingamanya kusimikizgika. Chifukwa, usange imwe
mungamusimikizgira Chiuta, ipo Iyo wangapokerereka yayi
mwa chipulikano; ichi ndi chisimikizgo. Ise tikugomezga Chiuta
na minthondwe Yake, mwa chipulikano. Ise tikuchema vinthu
ivyo palije, ngati kuti vikaŵapo, chifukwa Chiuta wakayowoya
ntheura; palije kanthu kwali ichi ntchivichi.
150 Abraham nthena wakasimikizgira yayi kuti misempha
ya mkaka ya Sara yikaŵa yakomira yayi. Iyo nthena
wakasimikizgira yayi kuti—kuti machubu, na vinyake ntheura,
vikatora nthumbo. Iwo, iyo nthena…Iwo ŵakatondeka
kusimikizgira chinyake cha ichi. Iwo nthena ŵakasimikizgira
munthowa yinyake, kwizira mu kupimika kwa mbewu, kuti
iwo ŵakaŵa kuti ŵangababa. Kweni iyo wakagomezga ichi,
munthowa yiriyose, ndipo wakakana chirichose icho chikaŵa
chakususkana na ichi, ndipo wakachema vinthu vira ivyo
ntha vikaŵapo, ngati kuti ivi vikaŵapo. Chifukwa, mkati mu
chidiko, chigomezgo cha Chiuta chikakhazikika pa Mazgu gha
Chiuta, ndipo wakachema vinthu ivyo, vyasayansi panji yayi,
“Unenesko, chifukwa Chiuta wakayowoya ntheura.” Apo imwe
muli.
151 Ise tikugomezga. Mwa chipulikano ise tikupokerera
ichi. Kweni, usange m’bale, ntha kususkananga na iyo,
ine nkhugomezga yayi mu icho. Kweni usange m’bale

wakaŵazgenge kuti umo Paulos wakabwanyikira na mawe
ku nyifwa, ndipo ŵatuŵa ŵakayimirira kumuzingirizga iyo
ndipo ŵakaromba mpaka umoyo ukawerera mwa iyo. Umo
kuti Paulos wakapharazga usiku wose, usiku umoza, ndipo
mwanarumi wakawa kufuma mu chipinda cha muchanya ndipo
wakajikoma iyomwene, mnyamata mwanichi; ndipo Paulos
wakagoneka thupi lake pa iyo, ndipo Mzimu wa umoyo ukizaso
mwa iyo. Umo kuti Eliya wakawuska mwana wa mwanakazi
para iyo wakati wafwa, nanga ndi virimika eyiti handiredi
pambere kukaŵa kundachitike Kwiza kwa Khristu. Ŵanarumi,
nanga ndi ŵambura thumbiko la Mzimu Mutuŵa, ŵakachita
minthondwe iyo ŵanthu aŵa ŵakuchita wofi kususka awo ŵali
Mzimu Mutuŵa. Mwe, mwe! Chachitima uli!
152 Chifukwa? Ndi chifukwa chakuti iwombankhaza, ndipo iwo
ŵakutinkha ŵabale ŵawo, kwambura chifukwa; umo Joseph
wakatinkhikira, kwambula chifukwa. Imwe mukuchiwona
ichi? Iyo wakatinkhika. Ntha chifukwa chakuti iyo wakaŵa
wakwenerera kuti watinkhike; chifukwa, kwambula chifukwa.
Iwo ŵakamugomezga yayi iyo. Iyo wakakhalanga mudera
lakulekana.
153 Ndipo ine nkhuyowoya ichi, sono, apo nyengo yithu
yikumara. Ine nkhuyowoya ichi na unenesko wose wa mtima.
Iwo ŵakutinkha Mpingo, muhanyauno, uwo uli na chauzimu.
Ndi sanje. Ndi sanje yichoko, ndipo iyi yikusangika pakati pa
ŵanthu.
154 Ŵasambiri ŵakaŵa nayo iyi. Iwo ŵakajichitira soni
chomene iwoŵene! Chifukwa, mazuŵa teni ghajumpha, Chiuta
wakaŵapa nkhongono kuchizga ŵarwari, na kufumiska
viŵanda, na kuwuska ŵakufwa. Ndipo iwo ŵakaŵa na
mnyamata wa vizirisi panthazi pawo, ndipo ŵakatondeka.
Ndipo Yesu, para Iyo wakati wakhira kufuma ku phiri, ndipo
wakamuchizga mnyamata. Ndipo iwo ŵakamufumba Iyo,
“Ntchifukwa uli ise tangutondeka?” Iyo ntha wakati, “Ine—Ine
nangumupokani Mazaza ghane.” Iyo wakati, “Ine nkhumupani
imwe Mazaza.” Ine nimuwoneskeni imwe uko Iyo wakapereka
Ichi ku Mpingo, kweni imwe munganiwoneska yayi ine uko
Iyo wakapoka Ichi. Mukuwona? Kasi Yesu wakakhazikiska pa
vichi Mazgu Ghake ghakupatulika? “Chifukwa cha kuwura
kugomezga kwinu.”
155 Ndipo ntheura, pakati pajumpha mazuŵa ghachoko, iwo
ŵakasanga mwanarumi uyo ntha wakaŵa wa mpingo wawo.
Iyo wakamupulika Yesu wakuyowoya vinthu ivi, ndipo iyo
wakachitanga vinthu ivi. Iyo wakafumiskanga viŵanda. Ndipo
Petros na Yohane ŵakiza kuzakamuphalira iyo kuti iyo
wakayenera kuŵa mu gulu lawo panji iyo wangachita yayi
ichi. “Iwe ukwenera kuti utirondezgenge ise na kuŵa pamoza
nase. Ise ndise mpingo, ndipo iwe ukwenera kuti uchite ichi!”

Iyo wakaŵapanga iwo ŵamanye kuti ŵachitange vyawo. Iyo
wakakhalanga makora kwambura kuŵa mu bungwe lawo.
156 Ntheura, ngati ŵachichepere, ŵakufoka ŵachoko, umo
ise tiliri nawo muhanyauno; ŵachoko, ŵankharo zawanichi,
fundo za ŵana, ŵakayowoya ndipo ŵakati, “Ise tikamusanga
iyo, ndipo iyo wakafumiskanga viŵanda.” Ndipo kasi chikaŵa
chivichi? Iwo ŵakaŵa na sanje chifukwa iyo wakachitanga ivyo
iwo ŵakatondeka kuchita. Iwo ŵakaghanaghana mwakuthupi.
Maso ghawo, gha kapulikiskiro kawo, ghakaŵa ngati gha
ŵabale ŵa Joseph, ŵakaŵa ŵandangweruskike, ntheura
iwo ŵakuwerako ndipo ŵakamudandaulira iyo, ndipo
ŵakamuphalira Yesu.
157 Ndipo Yesu wakati, “Mulekeni yekha iyo.” Amen.
“Iyo wakuchita ntchito yiweme. Iyo wakuchita icho Ine
nkhamulangulirani imwe kuti muchitenge, ndipo imwe
mukutondeka kuchita ichi.” “Chiuta ngwamagomezgeko
ku mawe agha kuwuskira ŵana kwa Abraham.”
158 Ntheura sono, ŵabale ŵane ŵakutemweka ŵa Methodist na
ŵa Baptist na ŵabale ŵa Prezibetere, chifukwa chakuti imwe
mukughanaghana kuti ichi chikwenera kuti chizire mu mpingo
winu, Chiuta ndiwamagomezgeko kuŵatuŵaŵakukunkhuruka
aŵa kuwuskira mawe kwa Abraham. Uwo mbunenesko. Iyo
watiŵenge na munthu munyake uyo wachitenge mlimo Wake.
Uwo mbunenesko. Na kutondeka kwawo kose na kunangiska
na vinyake vinandi, iwo ŵakupanga, ntheura Israel wakachita
chinthu chenechira, kweniMbewu yaurunji yira yikuruta ndithu
munthazi.
159 Ine ndine wakukondwa chomene kuti ningayowoya kuti
ndine yumoza wa iwo. Mwa uchizi wa Chiuta, muhanyauno,
ise ndise yumoza wa ŵara. Ine ndine wakukondwa chomene
pa ichi, muli ntheura yayi imwe? Mtima wane ukukondwera,
pa kuyamba ka chirimika chiphya ichi, kumanya kuti Chiuta,
kwizira mu uchizi Wake wakuziziswa, wali kuŵikamo zina
lane mu Buku la Umoyo, kuti wandipe kapulikiskiro kuti ine
nkhusangaika pakati pa ŵanthu Ŵake awo mbakutinkhika.
Ndipo, pamoza na ŵasambiri, ine panyake niyowoye ichi, ine
nkhutora uwu kuŵa mwaŵi kunyamura nthombozgo za Zina
Lake. Enya, bwana. Ndine wakukondwa chomene kuti ndine
yumoza wa iwo.
160 Ndipo sono ise tikwambira apa na Joseph, pa chisopo
chakurondezgako, cheneicho panyake chiŵengeko usiku uwu
panji pa Mande usiku, chimoza, chifukwa nyengo yithu yamara.
161 Kweni, ine nkhumutemwa Iyo. Imwe mukumutemwa yayi
Iyo? Iyo ngwakuziziswa. Ndipo ine ndine wakukondwa chomene
muhanyauno kuti ine ningamanya kukora mawoko na mzere
utali ula wa ŵakunyozeka na wakukanika, ndipo wakatinkhika
na mipingo ulendso wose m’chigaŵa. Iwo ŵali apa. Iwo ndi

ŵapasi. Uwo mbuneesko. Ŵamipingo, kuyowoyanga za charu,
mwa masambiro, na kuyowoyanga za maukhaliro na ŵanthu,
iwo ŵali pachanya pawo. Ndipo ise ndise ŵakukondwa kuŵa
ŵakujikhizga. Chifukwa, iwo ŵeneawoŵajikhizgenge iwoŵene,
Chiuta dazi linyake ŵazamkwiza nyengo yachiŵiri, mu
Uchindami, kuti waukwezge Mpingo Wake. Kufika nyengo yira,
“Tiyeni tirutilire kurwera Chipulikano icho kale chikaperekeka
ku ŵatuŵa.”

Tiyeni tirombe.
162 Sono na mitu yithu yakusindama, ine nkhumanya waka
yayi usange wangaŵapo yumoza mlenji uwu, panji ŵanandi, ine
nkhugomezga, awo ŵachali ŵandamuzomere Khristu uyu, na
vitumbiko Vyake vikuru na mazaza Ghake ghakuru. Ndipo ise
tikuzizwa, muhanyauno, usange imwe mungapanga chisankho
chinu muhanyauno, na kuti, “Fumu Yesu, ichi ndine. Ndipo ine
nkhukhumba kuti niŵe muteŵeti Winu, na mtima wane wose,
kuti nitore nthowa pamoza na ŵachoko ŵakunyozeka ŵa Fumu.
Ine nkhuwona sono, Fumu, ntha ndi icho charu chikuyowoya;
ndi icho Baibolo Linu likuyowoya. Ntha ndi icho charu
chikunichema ine. Iwo ŵakunitinkha ine, umo iwo ŵakachitira
na Joseph. Iwo ŵakunitinkha ine, umo iwo ŵakachitira na
Abel. Iwo ŵakunitinkha ine, ngati ndiumo iwo ŵakachitira na
Yohane. Iwo ŵakunitinkha ine, umo iwo ŵakachitira na Daniel.
Iwo ŵakunitinkha ine, umo iwo ŵakachitira na Ezekiel, ngati
Zakariya. Iwo ŵakunitinkha ine, umo iwo ŵakachitira na Yesu.
Iwo ŵakunitinkha ine, umo iwo ŵakachitira na ŵapostole na
iwo ŵeneawo ŵakamurondezgani Imwe, kwambura chifukwa.
Fumu, ine nkhuŵarombera iwo.”
163 Kasi imwe muli kupokerapo chakumuchitikirani ngati icho,
kuti imwe muli kufuma? “Ndipo ise ndise usofi waufumu, fuko
lituŵa, kuperekanga sembe zauzimu kwa Chiuta; ndiko kuti,
vipambi vya milomo yithu, kuperekanga marumbo kwa Iyo.”
Kasi imwe mungayimirira pakati pa charu chakukweŵeskeka?
Kasi imwe mungayimirira panthazi pa bwana winu? Kasi imwe
mungayimirira na kujikhizga mu mtima winu, na chitemwa
mu mtima winu, ku ŵakwananga ŵa charu ichi, na Umoyo wa
Khristu mkati mwinu, na kupereka ukaboni na marumbo ku
uchindami wa Chiuta? Usange imwe mulije chakumuchitikirani
icho, murekerengechi kwamba charu, umoyo, chirichose
chiphya, muhanyauno, pa kuchita kukwezga woko linu kwa Iyo,
na kuti, “Ine sono, Fumu, nkhuzomera icho, ndipo nkhukhumba
kuti Imwe mundipe ubapatizo wa Mzimu.”
164 Sono, Ŵadada ŵithu Ŵakuchanya, Mpingo uchoko mlenji
uwu wayimirira, ise tikumanya, wanyozeka, walasika,
murwani waunyekezga uwu, kuponyanga mivi yake. Ndipo
ise tikurombera mauzima ghawo ghakwananga, Fumu. Iwo
ŵakumanya yayi kuti iwo mbakuburumutizgika na chiuta wa
charu ichi.

165 Mpingo, mwachisanisani, charu chose muhanyauno;
murwani, ŵanthu ŵasopisopi, ŵaponya pa iwo na muvi
uliwose. Kweni mkatikati mwa chose ichi, chisisimuso chikuru
chikurutirira. Masauzandi gha ŵakujikhizga, ŵakavu, ŵana
ŵakukanika ŵali kukhuŵalira mu malo agha, ndipo ŵakawona
woko Linu la minthondwe, wali kuzuzgika na Mzimu Mutuŵa.
Ndipo iwo ntha ŵaliso ŵa charu ichi. Iwo ndi ŵamwenda
nthowa na ŵalendo. Iwo ntha ŵakupwerera vya charu, kweni
iwo ŵakupenja Msumba uwo ukwiza, uwo Wakuzenga na
Wakuwupanga ndi Chiuta. Iwo ŵayiwona nkhongono Yinu ya
machirisko, kuti ŵachizge ŵarwari, vimanyikwiro Vyinu na
vyakuziziswa kuti vifiskike pakati pa ŵanthu Ŵinu. Vinthu
vikuruvikuru vikuchitika, nangauli ndi ku malo uko iwo
ŵakususka ichi ndipo ŵakuyezga kuti ŵachirekeske ichi.
Ŵateŵeti ŵinu ŵakunjira nkhanira mkati ndipo ŵakupanga
chisisimuso, ndipo iwo ŵakuwojera wakujikhizga mu Ufumu
wa Chiuta.
166 Pakati pithu mlenji uwu, ise ndise ŵamwaŵi kuŵa na
ŵamishonare aŵa awo ŵakuruta kukanjira mu vyaru vinyake.
167 Yumoza, wakuruta mu Israel. O Chiuta, icho chiri apo.
Pungulirani Mzimu Winu, na iyo, Fumu. Ndipo mphanyi
vinthu vikuruvikuru vikakwaniriskike, ndipo vikapangiske
ŵaYuda ŵakuyingayinga ŵara kuti ŵawereko. Nkhuromba iwo
ŵapokere Mzimu Mutuŵa, ngati ndiumo ŵakachitira ŵadada
ŵawo pa chiyambi.
168 Apa pali m’bale wakuruta ku Cuba, kuwaro kukanjira mu
vilwa. Imwe mukati, “Ku vigaŵa vyakutali vya charu chapasi.”
169 Chinyake chikuguza, chikutchaya pa mtima wa ŵabale
aŵa. Ŵakusida nyumba zawo, ŵakutemweka ŵawo, ntha
ŵakupwerera vyakusekereska na nyengo ziweme za charu ichi,
kweni ŵakuruta kuwaro ku vyaru vyambura kanthu kutali kula;
pasi pa wakususka, kuyezganga kuti warekeske mlimo. Kweni
kuyana waka na nkhambako iyo yikawerako na ngolo, yiri na
marango pa iyi, ndipo likasa la phangano, iwoŵakasida ŵanichi
ŵawo ŵakulira, ndipo iwo ŵakaruta ŵakakhira na msewu,
ŵakulira, ŵakwimba, ŵakuruta kukhilira ku Jarawe.

Ise tikumuwongani Imwe chifukwa cha mupharazgi
waliyose.
170 Ise tikuwona wakhala kumanyuma mu gulu lithu, M’bale
John, mlenji uwu, nayoso, kufumira mu Germany. Umo iyo
wali kulerekera, mukavu. Wakatchika ngolo yichoko kujumpha
mu charu, kupharazganga Ivangeli. Nkhumuwongani Imwe
chifukwa cha iyo!
171 Ndipo ŵanarumi ŵachinyamata aŵa, na ŵapharazgi
ŵanyake awo ŵakhala kufupi, na ŵanthu wose. Para ine
nkharomba, Ŵadada, kugomezganga kuti pasi pa nyengo ngati
iyi, kuti usange mwanarumi panji mwanakazi wakaŵavye

Khristu mu mtima wawo, iwo nthena ŵangukwezga woko
lawo, mwakusimikizga, kuwonanga chisimikizgo chose cha
Ivangeli, kuti Imwe ndimwe mweneyura ndipo Mpingo Winu
ndi chimozimozi.
172 Ine nkhumuwongani Imwe chifukwa cha waliyose. Ine
nkhuromba kuti Imwe muŵatumbike iwo. Ndipo chizgani
mathupi ghawo usange iwo mbarwari, ndipo perekani kwa
iwo kukhumba kwa mtima wawo. Perekani ichi, Ŵadada, ise
tikuromba mu Zina la Yesu.
173 Ndipo na mitu yithu yakusindama, tiyeni tiranguruke waka
nyengo zichoko. Muŵe waka mu kuromba, kwapasipasi.

Wakudankha kufwira ndondomeko iyi ya
Mzimu Mutuŵa,

Wakaŵa Yohane Mubapatizi, kweni wakafwa
ngati munthu;

Pamanyuma wakiza Fumu Yesu,
ŵakamupayika Iyo,

Iyo wakapharazga kuti Mzimu
uzamkuponoska ŵanthu ku kwananga.

Pamanyuma ŵakamudinya na mawe Stefano,
wakapharazga kususka kwananga,

Iwo, ŵakakwiya chomene, iwo ŵakaswa mutu
wake;

Kweni iyo wakafwira mu Mzimu, iyo
wakapereka mzimu,

Ndipo wakaruta kukakhala na ŵanyake, umba
ula wakupereka umoyo.

KukaŵaPetros na Paulos, na Yohanewauzimu,
Iwo ŵakapereka maumoyo ghawo mwakuti
Ivangeli ili lingaŵara;

Iwo ŵakasazga ndopa zawo, ngati
ŵaprofeti ŵakale, (Iyo ndi Mbewu ndithu,
yakuzikizgika.)

Ntheura Mazgu ghaneneska gha Chiuta
ghapharazgike mu unenesko.

Kukaŵa mauzima pasi pa guwa, kuliranga,
“Mpaka pauli?”

Kuti Fumu yizakalange awo ŵali kuchita
kwananga;

Kweni kuzamkuŵa ŵanandi awo
ŵazamupereka ndopa za umoyo wawo

Chifukwa cha Ivangeli la Mzimu Mutuŵa na
chiziŵa chake cha ndopa.

Likurutirira kutchutchanga ndopa, enya,
likutchutchanga ndopa,

Ivangeli la Mzimu Mutuŵa ili likutchutcha
ndopa,

Ndopa za ŵasambiri awo ŵakafwira
Unenesko,

Ivangeli la Mzimu Mutuŵa ili likutchutcha
ndopa.

174 [M’bale Branham wakung’ung’uta Ili Likutchutcha Ndopa—
Munozgi]
175 O Chiuta! Zaninge, Fumu Yesu! Tiwumbeni ise sono apo
ise tiri ŵakujikhizga panthazi Pinu. Fumiskaniko kureka
kupwerera kose mu maumoyo ghithu, kufumemo mu mitima
yithu, apo—chimwemwe cha Mzimu chikuwoneka ngati kuti
chiri na maso ghamasozi. Chiuta kutoranga Mazgu Ghake sono
na kuthiriranga Agha. Ise ndise ŵakukondwa chomene kuti
Imwe mwatisazgiramo ise, Ŵadada, kuti tiŵe ŵakunyamura ŵa
Ivangeli.
176 Ise tikurombera chakusoŵeka chirichose cha mpingo. Ise
tikurombera mliska withu wakutemweka, O Chiuta; muteŵeti
wakugomezgeka, ntha kuvukanga, nyengo zose ngwakunozgeka
kuruta. Yowoyani ku mtima wake, muhanyauno, ndipo
zomerezgani iyo wamanye kuti kuli njombe yikuru yikulindira
kula ya ŵaliska ŵakugomezgeka ŵara para iwo ŵakuwungana
kusirya linyake pamoza na ŵakuwomboreka wose.
177 Tumbikani ŵaliska ŵanyake, na ŵamishonare, na
mamembara gha Thupi la Khristu, kulikose. Mutigowokere
ise ku kupereŵera kwithu, Fumu.
178 Ndipo sono usange chiripo chakusoŵeka mu mitima
yithu, Fumu, muchitenge yayi Imwe, apo Imwe muli muno,
mutitumbikenge ise? Usange pali urwari pakati pithu,
Fumu, munthu munyake, uyo wafika mu tchalitchi lichoko
muhanyauno, ndipo iwo ŵakulaŵiska patali ndipo iwo
ŵakuwona Mphinjika, ŵakuwona kula uko kuli Mbewu yeneko.
Uko Satana wakaghanaghana kuti iyo nthena wakakoma
Iyi na nyifwa, kweni Chiuta wakayiwuska Iyi kamozaso.
Wangachita yayi ichi! Chiuta wali kupanga phangano, ndipo
Chiuta wakukhala na phangano Lake. Ndipo phangano lirilose
ndaunenesko. Imwe mukatilayizga ise Umoyo Wamuyirayira,
ndipo ise tiri nawo Uwu. Ise tikuwupulika Uwu. Muli Chinyake
mwa ise, chikwenda, icho ise tingarongosora yayi. O Chiuta!
Mkatikati mwa suzgo, ise tikupulika Chinyake chikutikanizga
kwenda, “Khalani waka chete.” Mphepo zingamanya kutchaya
Mbewu, sitima panyake yingatimbanizga boti lithu lichoko.
Imwe mupangenge nthowa kuŵenuka pachanya, kusi,
mumphepete, panji kuporota, munthowa yinyake. Ntheura,
ise tikuŵika ichi nkhanira ku Mazgu, Fumu.
179 Ine nkhuromba sono kuti usange munyake ndi murwari mu
ungano, kuti Mzimu uwu, uwo uli mu nyumba sono nthena,
unjiremu chitemwa chikuru, kuti, “MwanaWane, uyuNdine. Ine
ndine Dada Uyo wakalenga iwe. Ine nkhaŵa Yumoza Mweneuyo

wakatora—viduswa kufumira ku dongo, ivyo vikapanga icho
iwe uli. Satana wakuyezga kuti wanjire mu ntchito Yane. Tora
phangano Lane, wamwana.”
180 Ndipo lurombo ili la chipulikano ine nkhupereka,
kugomezganga kuti Imwe muli muno. Zomerezgani mawoko
Ghinu, Fumu, ghatambasuke kufika ku mtima uliwose, ndipo
urwari ufumepo pa ŵanthu. Ine nkhumuchenya devulu; devulu
wa kususka, devulu wa wofi, devulu wa urwari ya mitundu yose.
Imwe muli kuyowoya, “Mu Zina Lane iwo ŵazamkufumiska
viŵanda.” Mu umoza wa mpingo uwu, na Mzimu uwu mlenji
uwu, ise tikufumiskapo uheni uliwose pa ŵanthu; kuti ise tirute
kufumira muno, ŵakuphotoka, kwizira mu Sembe ya Fumu
Yesu, apo ise mwakujikhizga tikuyipokerera Iyi.
181 Titumbikeni ise mu vyakuchitika vinyake. Titumbikeni
ise mu chirichose ise tikuchita. Rutani na ŵapharazgi ndipo
na ŵaneni ndipo na ŵamishonare, ku malo ghawo, Fumu.
Perekani dazi linyake kuti ise tizakakumane pa—pa marundi
Ghinu. Ntheura ise tizamkuŵika vikho vithu pasi. Chiuta,
iwo ŵazamkuŵa ŵa mitundu yose. Kuzamkuŵa mzungu, wa
yelo, mufipa. Tose pamoza, ise tizamukuti, “Fumu, iwo ŵali
apa.” Lizamkuŵa dazi uli la kusekerera! Tiyeni titeŵete apo
kuli muhanya, pakuti usiku utizenge penepapo kulije munthu
wangamanya kugwira ntchito. Ise tikuromba vitumbiko ivi mu—
Zina lakutemweka la Mwana wa Chiuta, Yesu Khristu. Amen.

Vinthu vyose ndi vyamachitiko, gomezgani
waka;

Gomezgani, waka…(Kasi ichi ntchichi?)
Vinthu vyose ndi vyamachitiko, mbwenu…

182 Kasi mbalinga ŵanguŵa na chakusoŵeka, ndipo
mungamanya kugomezga sono nthena? Imwe mukwezge woko
linu, yowoyani, “Sono ine napokera.”

Sono ine napokera, sono ine napokera,
Vinthu vyose ndi vyamachitiko, sono ine
napokera;

Sono ine napokera, sono ine napokera,
Vinthu vyose ndi vyamachitiko, sono ine
napokera.

183 Sono tiyeni tisindamiske wakamitu yithu pa kanyengo waka
sono. Rutirira waka, mlongosi, pa piyano, usange iwe ungachita.
Imwe mwamupokerera Iyo?
184 Imwe mukuti, “M’bale Branham, ine ndiri kuŵa murwari
pa kanyengo. Kukaŵa chinthu chinyake kukawoneka ngati kuti
ine nkhatondeka kugonjeska. Ine niri kurombereka, na ŵanthu
ŵanandi.”
185 Icho ntchiweme, m’bale, mlongosi, kweni kasi iwe
ukaghanaghanapo kasi ichi ntchichi? Ndi phangano lichoko lira

ilo liri kuperekeka kwa iwe. “Vinthu vyose ndi vyamachitiko
kwa iyo uyo wakugomezga.”
186 Uli imwe uponye icho nkhanira mu Mphinjika mlenji
uwu? Koreskani waka ku umaliro kwa ichi uku, Mzimu uwo
ukupereka ichi kwa imwe. Ponyani ichi nkhanira muMphinjika,
ndipo yowoyani, “Kula nangura wane wakukhozga. Sono ine
napokera, sono nthena. Chose chamara, sono nthena. Palije
kanthu kwali pakuchitika vichi, sono nthena nangura wane
wakukhozga mkati mu chidiko, ndipo ine napokera waka icho
ine naromba. Ine nkhumanya kuti ine niri nacho ichi. Mazgu
gha Chiuta ghayowoya ntheura. Ndipo, Chiuta, ine nkhulaŵiska
kwa Imwe sono.” Panyake imwe mukaŵa na madandaulo,
masuzgo gha ndalama, chirichose icho chiriko. Palije kanthu
kwali ntchivichi, ponyani ichi nkhanira ku Mphinjika.

Pakuti vinthu vyose—vinthu vyose ndi
vyamachitiko, gomezgani waka.

187 Kuzomerezga waka ichi chinjire, makora chomene.
Ntchiweme yayi ichi? Iyi ndi nyengo yane ya chisopo. Mazgu
ghamijika, imwe wonani, sono Chiuta wakughathirira Igho.
kasi imwe mukukupulika yayi kula kupe-…kuwezgekeramo
nkhongono kula kufumira ku Kuŵapo kwa Chiuta, kukhiranga
waka pasi, kukuthiliranga Ichi, kuti, “Sono, apa, wamwana,
Ine—Ine nkhwiza na Mazgu Ghane. Ine nkhuchindika Mazgu
Ghane. Ine nkhughapwererera Igho, muhanya na usiku, ndipo
Ine nkhughathiririra Igho sono mu mtima winu. Uli imwe
munizomerezge waka Ine na kunigomezga Ine?”

Pakuti vinthu vyose (Vichi?) ndi vyamachitiko,
gomezgani waka.

188 Mwe! Mwe kunozga! Mwe kunozga, kunjizga waka mkati,
kughapulika maji ghakuthika pa Mbewu! Kasi ichi ntchichi?
Mbewu yaurunji, Iyi yamijika mu mtima winu. Agha ndi Mazgu
gha Chiuta. Iyo ndi Mbewu. Uwo ndi Mzimu Mutuŵa. Mbewu
iyo Chiuta wakalayizga mu mtendeko. Imwe ndimwe Mbewu
ya Abraham, pakuŵa ŵakufwira mwa Khristu, ndipo mukutora
Mbewu ya Abraham ndipo ndimwe ŵahaliri kwakulingana na
phangano. Mzimu Mutuŵa wakiza kufumira ku Mbewu ya
Abraham, cheneicho chikumupangani imwe ŵana ŵanarumi na
ŵana ŵanakazi ŵa Chiuta.
189 Sono, uwo ndi Mzimu Mutuŵa ukuthira phangano lira ilo
imwe mwangutora kanyengo kajumpha, ku machirisko ghinu,
ku chiponosko chinu, ku kwenda kwinu kuweme, ku wofi kuti
umurekeni imwe, ku chirichose imwe mukuchisoŵa; ku ulendo
ula wakukhira kuruta ku vilwa, ku ulendo ula wakuruta kukaya
ku Israel; ku mpingo winu, ku malo kwinu, kulikose ichi chiri,
ku nyumba yinu. Uwo ndi Mzimu Mutuŵa wakuyowoya, “Uyo
Ndine. Ine ndiri namwe. Rutirirani. Ine nkhurongozga nthowa.
Imwe, imwe rutirirani waka kwendanga. Uyo Ndine.”

Muli Uchi mu Jarawe wa imwe;
Rekani zakwananga zinu kuti Ndopa
zibenekerere,

Muli Uchi mu Jarawe wa imwe.
Tiyeni tiyimirire.

O, rutani kuwaro ku misewu na muzinthowa,
Pharazgani Mazgu…(Muli na chinyake imwe
mukukhumba kuti muyowoye?)

Yowoyani kwa m’bale waliyose wakuwa,
Muli Uchi mu Jarawe wa imwe.
O, muli Uchi mu Jarawe, m’bale wane.
Muli Uchi mu Jarawe wa imwe;
Rekani zakwananga zinu kuti Ndopa
zibenekerere,

Muli Uchi mu Jarawe wa imwe.
190 Sono, wonani, nkhukhumba yayi kuti imwe murutenge. Ine
nkhukhumba kuti imwemuwone munyake wayimilira kufupi na
imwe, koraniko chasa chinu, yowoyani, “Chiuta wakutumbike
iwe, m’bale,” panji mlongosi, kwali ndinjani. Ng’anamukirani
waka kumaryero. Uyu ndi kachisi muchoko wakale wa mipingo
yakupambanapambana. Ise tiri waka pa ulendo withu, ŵanthu
ŵachilendo. Viri makora.

Yegha Zina la Yesu na iwe,
Mwana wa chitima na wasoka;
Likupenge chimwemwe na chipembuzgo,
Yegha Ili kulikose ukuruta.
Zina lakuzirwa, (Zina lakuzirwa!) O kunowa!
(O kunowa!)

Chigomezgo cha charu na chimwemwe cha
Kuchanya;

Zina lakuzirwa, O kunowa!
Chigomezgo cha charu na chimwemwe cha
Kuchanya.

Sono waliyose walaŵiske kudera uku sono.
Pa—pa Zina la Yesu nkhugwadira,
Kuwa mwantchindi pa marundi Ghake,
Fumu ya mafumuKuchanya tamkumuvwarika
Iyo,

Para ulendo withu wamara.
Zina lakuzirwa, (Zina lakuzirwa!) O kunowa!
(O kunowa!)

Chigomezgo cha charu na chimwemwe cha
Kuchanya;

Zina lakuzirwa, (Zina lakuzirwa!) O kunowa!
Chigomezgo cha charu na chimwemwe…
(…?…)

191 Sono apo ise tikusindamiska mitu yithu kwa Fumu
Yesu. Ichi chaŵa chikondwerero chikuru, chiphikiro chikuru,
chiphikiro cha chipentekosite pa Mazgu na vinthu vya Chiuta,
pa Mzimu Mutuŵa Wake. Ise tikukhumba kuti tirombe
vitumbiko vya Chiuta pa ŵabale ŵithu ŵamishonare awo
ŵakuruta ku malo ghakukatumikira sono, ndipo Chiuta
waŵayendeske makora iwo. Ise tikumupani imwe phangano;
ise tikuromberenge iwe, m’bale, na mlongosi. Ŵawoli ŵawo,
ŵakutemweka ŵawo, kughanaghana icho ŵanakazi ŵara
ŵakujumphamo. Ine nkhumanya, mwamuwoli wane ndamwene.
192 Ku ŵaliska muno, M’bale Jackson, na—na ine nkhusachizga
M’bale Beeler wali kumanyuma uko, na ŵaliska ŵanyake
ŵanandi. Teddy kumanyuma uku, mupharazgi mwanichi.
Ŵanyake ŵanandi awo ŵali muno, ise tikuromba waka
vitumbiko vya Chiuta. M’bale mwanichi muno, kufumira kusika
ku mpingo wa Chiuta, uyo ise timuwonenge kumuhanya uku.
Ise tikurombera vitumbiko pa iyo, muneni, ine nkhugomezga
ndicho ichi. Ndicho yayi ichi, m’bale? Kasi zina lako ndiwe
njani? [M’bale wakuti, “Morgan.”—Munozgi] M’bale Morg-…
[“Morgan.”] Morgan, M’bale Morgan. Nakondwa waka chomene
kuŵa na iwo wose kuno!
193 Ndipo, sono, apo ise tikusindamiska mitu yithu sono
kwa Iyo, ndipo wonani. Kuli m’bale muchoko wakujikhizga
wayimilira kumanyuma kwa nyumba. Iyo wakwendeska ngolo
yichoko, ine naphalirika, kujumpha mu charu. Ŵanandi
ŵa iwo ŵakumumanya iyo ngati “Muprofeti John.” Ise
tikumuchema iyo “M’bale John,” kudera kuno. Ine nyengo zose
nkhamuchindika mwanarumi. Kweni, dazi linyake ine nkhaŵa
kunena nkhachezgeranga ŵabwezi ŵanyake ŵa ine, uyo ndi
m’bale…Mlongosi Jimmy O’Neal, kumtunda ku Sellersburg.
Uyo ndi mkweni wa M’bale na Mlongosi Green. Iwo ŵali muno
mlenji uwu. Ndipo M’bale John wali kurutako ku nyumba yawo,
ndipo iwo ŵakandiphalira ine kuti iyo ndi Mukhristu mweneko
wakujikora. Ndipo iwo ŵandipa ine umoyo wake, za ivyo iyo
wakaŵaphalira iwo, na umo iyo wakajumphira mu viyezgo
vinonono. Ndipo iyo wali kuŵa na nthowa yinonono. Ndipo ise
timufumbenge iyo, mlenji uwu, usange iyo wangalifumiska gulu
ili, ndipo tikuromba thumbiko lake kufumira kwa Chiuta, pa
gulu ili. Uli iwe utichitire icho ise, M’bale Johnny? Apo imwe
mose mukusindamiska mitu yithu. Ndipo, M’bale John, usange
iwe ungatifumiska ise mu kuromba. 

